
બૃહત્પારાશરહોરાશાસ્ત્રમ્ ૬૧-૭૦

અથ પ્રત્યન્તર્દશાફલાધ્યાયઃ ॥ ૬૧॥
પૃથક્ સ્વસ્વદશામાનૈર્હન્યાદન્તર્દશામિતિમ્ ।
ભ્યેત્સર્વદશાયોગૈઃ ફલં પ્રત્યન્તરં ક્રમાત્ ॥ ૧॥
વિવાદો વિત્તહાનિશ્ચ દારાર્તિઃ   શિરસિ વ્યથા ।
રવ્યન્તરે બુધૈર્જ્ઞેયં તસ્ય પ્રત્યન્તરે ફલમ્ ॥ ૨॥
ઉદ્વેગઃ કલહશ્ચૈવ વિત્તહાનિર્મનોવ્યથા ।
રવ્યન્તરે વિજાનીયાત્ ચન્દ્રપ્રત્યન્તરે ફલમ્ ॥ ૩॥
રાજભીતિઃ શસ્ત્રભીતિર્બન્ધનં બહુસંકટમ્ ।
સ/ત્રુવહ્નિકૃતા પીડા કુજપ્રત્યન્તરે ફલમ્ ॥ ૪॥
શ્લેષ્મવ્યાધિઃ શસ્ત્રભીતિએધનહાનિર્મહદ્ભયમ્ ।
રાજભઙ્ગસ્તથા  ત્રાસો રાહુપ્રત્યન્તરે ફલમ્ ॥ ૫॥
શત્રુનાશો જયો વૃદ્ધિર્વસ્ત્રહેમાદિભૂષણમ્ ।
અશ્વયાનાદિલાભશ્ચ ગુરુપ્રત્યન્તરે ફલમ્ ॥ ૬॥
ધનહાનિઃ પશોઃ પીડા મહોદ્વેગો મહારુજઃ ।
અશુભં સર્વમાપ્નોતિ શનિપ્રત્યન્તરે જનઃ ॥ ૭॥
વિદ્યાલાભો બન્ધુસઙ્ગ  ભોજ્યપ્રાપ્તિર્ધનાગમઃ ।
ધર્મલાભો નૃપાત્પૂજા બિધપ્રત્યન્તરે ભવેત્ ॥ ૮॥
પ્રાણભીતિર્મહાહાની રાજભીતિશ્ચ વિગ્રહઃ ।
શત્રુણાઞ્ચ મહાવાદો કેતોઃ પ્રત્યન્તરે ભવેત્ ॥ ૯॥
દિનાનિ સમરૂપાણિ લાભોઽપ્યલ્પો ભવેદિહ ।
સ્વલ્પા ચ સુખસમ્પત્તિઃ શુક્રપ્રત્યન્તરે ભવેત્ ॥ ૧૦॥

ભૂમોજ્યધનસમ્પ્રાપ્તી રાજપૂજામહત્સુખમ્ ।
લાભશ્ચન્દ્રાન્તરે જ્ઞેયં ચન્દ્રપ્રત્યન્તરે ફલમ્ ॥ ૧૧॥
મતિવૃદ્ધિર્મહાપૂજ્યઃ સુખં બન્ધુજનૈઃ સહ ।
ધનાગમઃ શત્રુભયં કુજપ્રત્યન્તરે ભવેત્ ॥ ૧૨॥
ભવેત્કલ્યાણસમ્પત્તી રાજવિત્તસમાગમઃ ।
અશુભૈરલ્પમૃત્યુઅશ્ચ રાહુપ્રત્યન્તરે દ્વિજ ॥ ૧૩॥
વસ્ત્રલાભો મહાતેજો બ્રહ્મજ્ઞાનં ચ સદ્ગુરોઃ ।
રાજ્યાલંકરણાવાપ્તિર્ગુરુપ્રત્યન્તરે ફલમ્ ॥ ૧૪॥
દુર્દિને   લભતે પીડાં વાતપિત્તાદ્વિશેષતઃ ।
ધનધાન્યયશોહાનિઃ શનિપ્રત્યન્તરે ભવેત્ ॥ ૧૫॥
પુત્રજન્મહયપ્રાપ્તિર્વિદ્યાલાભો   મહોન્નતિઃ ।
શુક્લવસ્ત્રાન્નલાભશ્ચ બુધપ્રત્યન્તરે ભવેત્ ॥ ૧૬॥
બ્રાહ્મણેન સમં યુદ્ધમપમૃત્યુઃ સુખક્ષયઃ ।
સર્વત્ર જાયતે ક્લેશઃ કેતોઃ પ્રત્યન્તરે ભવેત્ ॥ ૧૭॥
ધનલાભો મહત્સૌખ્યં કન્યાજન્મ સુભોજનમ્ ।
પ્રીતિશ્ચ સર્વલોકેભ્યો ભૃગુપ્રત્યન્તરે વિધોઃ ॥ ૧૮॥
અન્નાગમો વસ્ત્રલાભઃ શત્રુહાનિઃ સુખાગમઃ ।
સર્વત્ર વિજયપ્રાપ્તિઃ સૂર્યપ્રત્યન્તરે વિધોઃ ॥ ૧૯॥
શત્રુભીતિં  કલિં  ઘોરં રક્તસ્રાવં મૃતેર્ભયમ્ ।
કુજસ્યાન્તર્દશાયાં ચ કુજપ્રત્યન્તરે વદેત્ ॥ ૨૦॥
બન્ધનં રાજભઙ્ગશ્ચ  ધનહાનિઃ કુભોજનમ્ ।
કલહઃ શત્રુભિર્નિત્યં  રાહુપ્રત્યન્તરે ભવેત્ ॥ ૨૧॥
મતિનાશસ્તથા દુઃખં સન્તાપઃ કલહો ભવેત્ ।
વિફલં ચિન્તિતં સર્વં ગુરોઃ પ્રત્યન્તરે ભવેત્ ॥ ૨૨॥
સ્વામિનાશસ્તથા પીડા ધનહાનિર્ન્મહાભયમ્ ।
વૈકલ્યં કલહસ્ત્રાસો શનેઃ પ્રત્યન્તરે ભવેત્ ॥ ૨૩॥
સર્વથા બુદ્ધિનાશશ્ચ ધનહાનિર્જ્વરસ્તનૌ ।
વસ્ત્રાન્નસુહૃદાં નાશો બુધપ્રત્યન્તરે ભવેત્ ॥ ૨૪॥

આલસ્ય ચ શિરઃપીડા પાપરોગોઽપમૃત્યુકૃત્ ।
રાજભીતિઃ શસ્ત્રઘાતો કેતોઃ પ્રત્યન્તરે ભવેત્ ॥ ૨૫॥
ચાણ્ડાલાત્સઙ્કટસ્ત્રાસો રાજશાસ્ત્રભયં ભવેત્ ।
અતિસારાઽથ વમનં ભૃગોઃ પ્રત્યન્તરે ભવેત્ ॥ ૨૬॥
ભૂમિલાભોઽર્થસમ્પત્તિઃ સન્તોષો મિત્રસઙ્ગતિઃ  ।
સર્વત્ર સુખમાપ્નોતિ રવેઃ પ્રત્યન્તરે જનઃ ॥ ૨૭॥
યામ્યાં દિશિ ભવેલ્લાભઃ સિતવસ્ત્રવિભૂષણમ્ ।
સંસિદ્ધિઃ સર્વકાર્યાણાં વિધોઃ પ્રત્યન્તરે ભવેત્ ॥ ૨૮॥
બન્ધનં બહુધા રોગો બહુઘાતઃ સુહૃદ્ભયમ્ ।
રાહ્વન્તર્દશાયાં ચ જ્ઞેયં રાહ્વન્તરે ફલમ્ ॥ ૨૯॥
સર્વત્ર લભતે માનં ગજાશ્વં ચ ધનાગમમ્ ।
રાહોરન્તર્દશાયાં ચ ગુરોઃ પ્રત્યન્તરે જનઃ ॥ ૩૦॥
બન્ધનં જાયતે ઘોરં સુખહાનિર્મહદ્ભયમ્ ।
પ્રત્યહં વાતપીડા ચ શનેઃ પ્રત્યન્તરે ભવેત્ ॥ ૩૧॥
સર્વત્ર બહુધા લાભઃ સ્ત્રીસઙ્ગાચ્ચ  વિશેષતઃ ।
પરદેશભવા સિદ્ધિર્બુધપ્રત્યન્તરે ભવેત્ ॥ ૩૨॥
બુદ્ધિનાશો ભયં વિઘ્નો ધનહાનિર્મહદ્ભયમ્ ।
સર્વત્ર કલહોદ્વેગૌ કેતોઃ પ્રત્યન્તરે ફલમ્ ॥ ૩૩॥
યોગિનીભ્યો ભયં ભૂયાદશ્વહાનિઃ કુભોજનમ્ ।
સ્ત્રીનાશઃ કુલજં શોકં શુક્રપ્રત્યન્તરે ભવેત્ ॥ ૩૪॥
જ્વરરોગો મહાભીતિઃ પુત્રપૌત્રાદિપીડનમ્ ।
અલ્પમૃત્યુઃ પ્રમાદશ્ચ રવેઃ પ્રત્યન્તરે ભવેત્ ॥ ૩૫॥
ઉદ્વેગકલહો ચિન્તા માનહાનિર્મહદ્ભયમ્ ।
પિતુર્વિકલતા   દેહે વિદ્યોઃ રવેઃ પ્રત્યન્તરે ભવેત્ ॥ ૩૬॥
ભગન્દરકૃતા પીડા રક્તપિત્તપ્રપીડનમ્ ।
અર્થહાનિર્મહોદ્વેગઃ કુજપ્રત્યન્તરે ફલમ્ ॥ ૩૭॥
હેમલાભો ધાન્યવૃદ્ધિ કલ્યાણં સુફલોદયઃ ।

ગુરોરન્તર્દશાયાં ચ ભવેદ્ ગુર્વન્તરે ફલમ્ ॥ ૩૮॥
ગોભૂમિહયલાભઃ સ્યાત્સર્વત્ર સુખસાધનમ્ ।
સંગ્રહો હ્યન્નપાનાદેઃ શનેઃ પ્રત્યન્તરે ભવેત્ ॥ ૩૯॥
વિદ્યાલાભો વસ્ત્રલાભો જ્ઞાનલાભઃ સમૌક્તિકઃ ।
સુહૃદાં સઙ્ગમઃ  સ્નેહો બુધપ્રત્યન્તરે ભવેત્ ॥ ૪૦॥
જલભીતિસ્તથા ચૌર્યં બન્ધનં કલહો ભવેત્ ।
અપમૃત્યુર્ભયં ઘોરં કેતોઃ પ્રત્યન્તરે દ્વિજ ॥ ૪૧॥
નાનાવિદ્યાર્થસમ્પ્રાપ્તિર્હેમવસ્ત્રવિભૂષણમ્ ।
લભતે ક્ષેમસન્તોષં ભૃગોઃ પ્રત્યન્તરે જનઃ ॥ ૪૨॥
નૃપાલ્લાભસ્તથા મિત્રાત્પિતૃતો માતૃતોઽપિ વા ।
સર્વત્ર લભતે પૂજાં રવેઃ પ્રત્યન્તરે જનઃ ॥ ૪૩॥
સર્વદુઃખવિમોક્ષશ્ચ મુક્તલાભો હયસ્ય ચ ।
સિદ્ધ્યન્તિ સર્વકાર્યાણિ વિધો પ્રત્યન્તરે દ્વિજ ॥ ૪૪॥
શસ્ત્રભીતિર્ગદે પીડા વહ્નિમાદ્દ્યમજીર્ણતા  ।
પીડા શત્રુકૃતા ભૂરિર્ભૌમપ્રત્યન્તરે ભવેત્ ॥ ૪૫॥
ચાણ્ડાલેન વિરધઃ સ્યાદ્ભયં તેભ્યો ધનક્ષતિઃ ।
કષ્ટં જીવાન્તરે જ્ઞેયં રાહોઃ પ્રત્યન્તરે ધ્રુવમ્ ॥ ૪૬॥
દેહપીડા કલેર્ભીતિર્ભયમન્ત્યજલોકતઃ ।
દુઃખં શન્યન્તરે નાના શનેઃ પ્ર્ત્યન્તરે ભવેત્ ॥ ૪૭॥
બુદ્ધિનાશઃ કલેર્ભીતિરન્નપાનાદિહાનિકૃત્ ।
ધન્હાનિર્ભયં શત્રોઃ સનેઃ પ્રત્યન્તરે બુધે ॥ ૪૮॥
બન્ધઃ શત્રોર્ગૃહે જાતો વર્ણહાનિર્બહુક્ષુધા ।
ચિત્તે ચિન્તા ભયં ત્રાસઃ કેતો પ્રત્યન્તરે ભવેત્ ॥ ૪૯॥
ચિન્તિતં ફલિતં વસ્તુ કલ્યાણં સ્વજને સદા ।
મનુષ્યકૃતિતો  લાભઃ ભૃગિઃ પ્રત્યન્તરે દ્વિજ ॥ ૫૦॥
રાજતેજોઽધિકારિત્વં સ્વગૃહે જાયતે કલિઃ ।
જ્વરાદિવ્યાધિપીડા ચ રવેઃ પ્રત્યન્તરે ભવેત્ ॥ ૫૧॥

સ્ફીતબુદ્ધિર્મહારમ્ભો મન્દતેજા બહુવ્યયઃ ।
બહુસ્ત્રીભિઃ સમં ભોગો વિધોઃ પ્રત્યન્તરે શનૌ ॥ ૫૨॥
તેજોહાનિ પુત્રઘાતો વહ્નિભીતી રિપોર્ભયમ્ ।
વાતપિત્તકૃતા પીડા કુજપ્રત્યન્તરે ભવેત્ ॥ ૫૩॥
ધનનાશો વસ્ત્રહાનિર્ભૂમિનાશો ભયં ભવેત્ ।
વિદેશગમનં મૃત્યુઃ રાહો પ્રત્યન્તરે શનૌ ॥ ૫૪॥
ગૃહેષુ સ્વીકૃતં છિદ્રં હ્યસમર્થો નિરીક્ષણે ।
અથ વા કલિમુદ્વેગં ગુરોઃ પ્રત્યન્તરે વદેત્ ॥ ૫૫॥
બુદ્ધિર્વિદ્યાર્થલાભો   વા વસ્ત્રલાભો મહત્સુખમ્ ।
બુધાસ્યાન્તર્દશાયાઞ્ચ બુધપ્રત્યન્તરે ભવેત્ ॥ ૫૬॥
કઠિનાન્નસ્ય સમ્પ્રાપ્તિરુદરે રોગસમ્ભવઃ ।
કામલં રક્તપિત્તં ચ કેતોઃ પ્રત્યન્તરે ભવેત્ ॥ ૫૭॥
ઉત્તરસ્યાં ભવેલ્લાભો હાનિઃ સ્યાત્તુ ચતુષ્પદાત્ ।
અધિકારો નૃપાગારે ભૃગોઃ પ્ર્ત્યનતરે ભવેત્ ॥ ૫૮॥
તેજોહાનિર્ભવેદ્રોગસ્તનુપીડા યદા કદા ।
જાયતે ચિત્તવૈકલ્યં રવેઃ પ્રત્યન્તરે બુધે ॥ ૫૯॥
સ્ત્રીલાભશ્ચાર્થસમ્પત્તિઃ કન્યાલાભો મહદ્ધનમ્ ।
લભતે સર્વતઃ સૌખ્યં વિધોઃ પ્ર્ત્યન્તરે જનઃ ॥ ૬૦॥
ધર્મધીધનસમ્પ્રાપ્તિશ્ચૌરાગ્ન્યાદિપ્રપીડનમ્ ।
રક્તવસ્ત્રં શસ્ત્રઘાતં ભૌમપ્રત્યન્તરે ભવેત્ ॥ ૬૧॥
કલહો જાયતે સ્ત્રીભિરકસ્માદ્ભયસમ્ભવઃ ।
રાજશસ્ત્રાકૃતા ભીતિઃ રાહિઃ પ્ર્ત્યન્તરે દ્વિજ ॥ ૬૨॥
રાજ્યં રાજ્યાધિકારો વા પૂજા રાજસમુદ્ભવા ।
વિદ્યાબુદ્ધિસમૃદ્ધિશ્ચ ગુરોઃ પ્રત્યન્તરે ભવેત્ ॥ ૬૩॥
વાતપિત્તમહાપીડા દેહઘાતસમુદ્ભવા ।
ધનનાશમવાપ્નોતિ શનેઃ પ્રત્યન્તરે જનઃ ॥ ૬૪॥
આપત્સમુદ્ભવોઽકસ્માદ્દેશન્તરસમાગમઃ ।
કેત્વન્તરેઽર્થહાનિશ્ચ કેતોઃ પ્રત્યન્તરે ભવેત્ ॥ ૬૫॥

મ્લેચ્છભીરર્થનાશો વા નેત્રરોગઃ શિરોવ્યથા ।
હાનિશ્ચતુષ્પદાનાં ચ ભૃગોઃ પ્રત્યન્તરે ભવેત્ ॥ ૬૬॥
મિત્રૈઃ સહ વિરોધશ્ચ સ્વલ્પમૃત્યુઃ પરાજયઃ ।
મતિભ્રંશો વિવાદશ્ચ રવેઃ પ્ર્ત્યન્તરે ભવેત્ ॥ ૬૭॥
અન્નનાશો યશોહાનિર્દેહપીડા મતિભ્રમઃ ।
આમવાતાદિવૃદ્ધિશ્ચવિધોઃ પ્ર્ત્યન્તરે ભવેત્ ॥ ૬૮॥
શસ્ત્રઘાતેન પાતેન પીડિતો વહ્નિપીડયા ।
નીચાદ્ભીતી રિપોઃ શઙ્કા કુજપ્રત્યન્તરે ભવેત્ ॥ ૬૯॥
કામિનીભ્યો ભયં ભૂયાત્તથા વૈરિસમુદ્ભવઃ ।
ક્ષુદ્રાદપિ ભવેદ્ભીતી રાહોઃ પ્રત્યન્તરે ભવેત્ ॥ ૭૦॥
ધનહાનિર્મહોત્પાતો સ/સ્ત્રમિત્રવિનાશનમ્ ।
સર્વત્ર લભતે ક્લેશં ગુરોઃ પ્રત્યન્તરે ફલમ્ ॥ ૭૧॥
ગોમહિષ્યાદિમરણં દેહપીડા સુહૃદ્વધઃ ।
સ્વલ્પાલ્પલાભકરણં શનેઃ પ્રત્યન્તરે ફલમ્ ॥ ૭૨॥
બુદ્ધિનાશો મહોદ્વેગો વિદ્યાહાનિર્મહાભયમ્ ।
કાર્યસિદ્ધિર્ન જાયતે જ્ઞસ્ય પ્રત્યન્તરે ફલમ્ ॥ ૭૩॥
શ્વેતાશ્વવસ્ત્રમુક્તાદ્યં દિવ્યસ્ત્રીજઙ્ગજં  સુખમ્ ।
લભતે શુક્રન્તરે પ્રાપ્તે શુક્રપ્રત્યન્તરે જનઃ ॥ ૭૪॥
વાતજ્વરઃ શિરઃપીડા રાજ્ઞઃ પીડા રિપોરપિ ।
જાયતે સ્વલ્પલાભોઽપિ રવેઃ પ્રત્યન્તરે ફલમ્ ॥ ૭૫॥
કન્યાજન્મ નૃપાલ્લાભો વસ્ત્રાભરણસંયુતઃ ।
રાજ્યાધિકારસમ્પ્રાપ્તિઃ ચન્દ્રપ્રત્યન્તરે ભવેત્ ॥ ૭૬॥
રક્તપિત્તાદિરોગશ્ચ કલહસ્તાડનં ભવેત્ ।
મહાન્ક્લેશો ભવેદત કુજપ્રત્યન્તરે દ્વિજ ॥ ૭૭॥
કલહો જાયતે સ્ત્રીભિરકસ્માદ્ભયસમ્ભવઃ ।
રાજતઃ શત્રુતઃ પીડા રાહોઃ પ્રત્યન્તરે ભવેત્ ॥ ૭૮॥
મહદ્દ્રવ્યં મહદ્રાજ્યં વસ્ત્ર્મુક્તાદિભૂષણમ્ ।

6 sanskritdocuments.org



બૃહત્પારાશરહોરાશાસ્ત્રમ્ ૬૧-૭૦

ગજાશ્વાદિપદપ્રાપ્તિઃ ગુરોઃ પ્રત્યન્તરે ભવેત્ ॥ ૭૯॥
ખરોષ્ટ્રછાગસમ્પ્રાપ્તિર્લોહમાષતિલાદિકમ્ ।
લભતે સ્વલ્પપીડાદિ શનેઃ પ્રત્યન્તરે જનઃ ॥ ૮૦॥
ધનજ્ઞાનમહલ્લાભો રાજરાજ્યાદિકારિતા ।
નિક્ષેપાદ્ધનલાભોઽપિ જ્ઞસ્ય પ્રત્યન્તરે ભવેત્ ॥ ૮૧॥
અપમૃત્યુભયં જ્ઞેયં દેશાદ્દેશાન્તરાગમઃ ।
લાભોઽપિ જાયતે મધ્યે કેતોઃ પ્રત્યન્તરે દ્વિજ ॥ ૮૨॥

અથ સૂક્ષ્માન્તર્દશાધ્યાયઃ ॥ ૬૨॥
ગુણ્યા સ્વસ્વદશાવર્ષૈઃ પ્રત્યન્તરદશામિતિઃ ।
ખાર્ક્રૈભક્તા પૃથગ્લબ્ધિઃ સૂક્ષ્માન્તરદશા ભવેત્ ॥ ૧॥
નિજભૂમિપરિત્યાગો પ્રાણનાશભયં ભવેત્ ।
સ્થાનનાશો મહાહાનિઃ નિજસૂક્ષ્મગતે રવૌ ॥ ૨॥
દેવબ્રાહ્મણ્ભક્તિશ્ચ નિત્યકર્મરતસ્તથા ।
સુપ્રીતિઃ સર્વમિત્રશ્ચૈવ રવેઃ સૂક્ષ્મગતે વિધૌ ॥ ૩॥
ક્રૂરકર્મરતિસ્તિગ્મશત્રુભિઃ પરિપીડનમ્ ।
રક્તસ્રાવાદિરોગશ્ચ રવેઃ સૂક્ષ્મગતે કુજે ॥ ૪॥
ચૌરાગ્નિવિષભીતિશ્ચ રણે ભઙ્ગઃ  પરાજયઃ ।
દાનધર્માદિહીનશ્ચ રવેઃ સૂક્ષ્મગતે હ્યગૌ ॥ ૫॥
નૃપસત્કારરાજાર્હઃ સેવકૈઃ પરિપૂજિતઃ ।
રાજચક્ષુર્ગતઃ શાન્તઃ સૂર્યસૂક્ષ્મગતે ગુરૌ ॥ ૬॥
ચૌર્યસાહસકર્માર્થં દેવબ્રાહ્મણપીડનમ્ ।
સ્થાનચ્યુતિં  મનોદુખં રવેઃ સૂક્ષ્મગતે શનૌ ॥ ૭॥
દિવ્યામ્બરાદિલબ્ધિશ્ચ દિવ્યસ્ત્રીપરિભોગિતા ।
અચિન્તિતાર્થસિદ્ધિશ્ચ રવેઃ સૂક્ષ્મગતે બુધે ॥ ૮॥
ગુરુતાર્થવિનાશશ્ચ ભૃત્યદારભવસ્તથા ।
ક્વચિત્સેવકસમ્બન્ધો રવેઃ સૂક્ષ્મગતે ધ્વજે ॥ ૯॥

પુત્રમિત્રકલત્રાદિસાખ્યસમ્પન્ન એવ ચ ।
નાનાવિધા ચ સમ્પત્તી રવેઃ સૂક્ષ્મગતે ભૃગૌ ॥ ૧૦॥
ભૂષણં ભૂમિલાભશ્ચ સમ્માનં નૃપપૂજનમ્ ।
તામસત્ત્વં ગુરુત્વં ચ નિજસૂક્ષ્મગતે વિધૌ ॥ ૧૧॥
દુઃખં શત્રુવિરોધશ્ચ કુક્ષિરોગઃ પિતુર્મૃતિઃ ।
વાતપિત્તકફોદ્રેકઃ વિધોઃ સૂક્ષ્મગતે કુજે ॥ ૧૨॥
ક્રોધનં મિત્રબન્ધૂનાં દેશત્યાગો ધનક્ષયઃ ।
વિદેશાન્નિગડપ્રાપ્તિર્વિધોઃ   સૂક્ષ્મગતેપ્યગૌ ॥ ૧૩॥
છત્રચામરસંયુક્તં વૈભવં પુત્રસમ્પદઃ ।
સર્વત્ર સુખમાપ્નોતિ વિધોઃ સૂક્ષ્મગતે ગુરૌ ॥ ૧૪॥
રાજોપદ્રવભીતિઃ સ્યાદ્વ્યવહારે ધનક્ષયઃ ।
ચૌરર્વં વિપ્રભીતિશ્ચ વિધોઃ સૂક્ષ્મગતે શનૌ ॥ ૧૫॥
રાજમાનં વસ્તુલાભો વિદેશાદ્વાહનાદિકમ્ ।
પુત્રપૌત્ર્સમૃદ્ધિશ્ચ વિધોઃ સૂક્ષ્મગતે બુધે ॥ ૧૬॥
આત્મનો વૃત્તિહનનં સસ્યશ‍ૃઙ્ગવૃષાદિભિઃ  ।
અગ્નિસૂર્યાદિભીતિઃ સ્યાદ્વિધોઃ સૂક્ષ્મગતે ધ્વજે ॥ ૧૭॥
વિવાહો ભૂમિલાભશ્ચ વસ્ત્રાભરણવૈભવમ્ ।
રાજ્યલાભશ્ચ કીર્તિશ્ચ   વિધોઃ સૂક્ષ્મગતે ભૃગૌ ॥ ૧૮॥
ક્લેશાત્ક્લેશઃ કાર્યનાશઃ પશુધાન્યધનક્ષયઃ ।
ગાત્રવૈષમ્યભૂમિશ્ચ વિધોઃ સૂક્ષ્મગતે રવૌ ॥ ૧૯॥
ભૂમિહાનિર્મનઃખેદો હ્યપસ્મારી ચ બન્ધુયુક્ ।
પુરોક્ષોભમનસ્તાપો નિજસૂક્ષ્મગતે કુજે ॥ ૨૦॥
અઙ્ગદોષો  જનાદ્ભીતિઃ પ્રમદાવંશનાશનમ્ ।
વહ્નિસર્પભયં ઘોરં ભૌમે સૂક્ષ્મગતેઽપ્યહૌ ॥ ૨૧॥
દેવપૂજારતિશ્ચાત્ર મન્ત્રાભ્યુત્થાનતત્પરઃ ।
લોકે પૂજા પ્રમોદશ્ચ ભૌમે સૂક્ષ્મગતે ગુરૌ ॥ ૨૨॥
બન્ધનાન્મુચ્યતે બદ્ધો ધનધાન્યપરિચ્છદઃ ।
ભૃત્યાર્થબહુલઃ શ્રીમાન્ ભૌમે સૂક્ષ્મગતે શનૌ ॥ ૨૩॥

વાહનં છાત્રસંયુક્તં રાજ્યભોગપરં સુખમ્ ।
કામશ્વાસાદિકા પીડા ભૌમે સૂક્ષ્મગતે બુધે ॥ ૨૪॥
પરપ્રેતિતબુદ્ધિશ્ચ સર્વત્રાઽપિ ચ ગર્હિતા   ।
અશુચિઃ સર્વકાલેષુ ભૌમે સૂક્ષ્મગતે ધ્વજે ॥ ૨૫॥
ઇષ્ટસ્ત્રીભોગસમ્પત્તિરિષ્ટભોજનસંગ્રહઃ ।
ઇષ્ટાર્થસ્યાપિ લાભશ્ચ ભૌમે સૂક્ષ્મગતે ભૃગૌ ॥ ૨૬॥
રાજદ્વેષો દ્વિજાત્ક્લેશઃ કાર્યાભિપ્રયવંચકઃ ।
લોકેઽપિ નિન્દ્યતામેતિ ભૌમે સૂક્ષ્મગતે રવૌ ॥ ૨૭॥
શુદ્ધત્વં ધનસમ્પ્રાપ્તિર્દેવભાહ્મણ્વત્સલઃ ।
વ્યાધિના પરિભૂયેત્ ભૌમે સૂક્ષ્મગતે વિધૌ ॥ ૨૮॥
લોકોપદ્રવબુદ્ધિશ્ચ સર્વકાર્યે મતિવિભ્રમઃ ।
શૂન્યતા ચિત્તદોષઃ સ્યાત્ સ્વીયે સૂક્ષ્મગતેઽપ્યગૌ ॥ ૨૯॥
દીર્ઘરોગી દરિદ્રશ્ચ સર્વેષાં પ્રિયદર્શનઃ ।
દાનધર્મરતઃ શસ્તો રાહોઃ સૂક્ષ્મગતે ગુરૌ ॥ ૩૦॥
કુમાર્ગાત્કુત્સિતોર્થશ્ચ  દુષ્ટશ્ચ પરસેવકઃ ।
અસત્સઙ્ગમતિર્મૂઢો  રાહોઃ સૂક્ષ્મગતે શનૌ ॥ ૩૧॥
સ્ત્રીસમ્ભોગમતિર્વાગ્મી લોકસમ્ભાવનાવૃતઃ ।
અન્નમિચ્છંસ્તનુગ્લાની  રાહોઃ સૂક્ષ્મગતે બુધે ॥ ૩૨॥
માધુર્યં માનહાનિશ્ચ બન્ધનં ચાપ્રમાકરમ્ ।
પારુષ્યં જીવહાનિશ્ચ રાહોઃ સૂક્ષ્મગતે ધ્વજે ॥ ૩૩॥
બન્ધનાન્મુચ્યતે બદ્ધઃ સ્થાનમાનાર્થસઞ્ચયઃ ।
કારણાદ્ દ્રવ્યલાભશ્ચ રાહૌ સૂક્ષ્મગતે ભૃગૌ ॥ ૩૪॥
વ્યક્તાર્શો ગુલ્મરોગશ્ચ ક્રોધહાનિસ્તથૈવ ચ ।
વાહનાદિસુખં સર્વં રાહોઃ સૂક્ષ્મગતે રવૌ ॥ ૩૫॥
મણિરત્નધનવાપ્તિર્વિદ્યોપાસનશીલવાન્   ।
દેવાર્ચનપરો ભક્ત્યા રાહોઃ સૂક્ષ્મગતે વિધૌ ॥ ૩૬॥
નિર્જિતે   જનવિદ્રાવો જને ક્રોધશ્ચ બન્ધનમ્ ।

ચૌર્યશીલરતિર્નિત્યં  રાહોઃ સૂક્ષ્મગતે કુજે ॥ ૩૭॥
શોકનાશો ધનાધિક્યમગ્નિહોત્રં શિવાર્ચનમ્ ।
વાહનં છત્રસંયુક્તં સ્વીયે સૂક્ષ્મગતે ગુરૌ ॥ ૩૮॥
વ્રતભઙ્ગો  મનસ્તાપો વિદેશે વસુનાશનમ્ ।
વિરોધો બન્ધુવૈર્ગશ્ચ ગુરોઃ સૂક્ષ્મગતે શનૌ ॥ ૩૯॥
વિદ્યાબુદ્ધિવિવૃદ્ધિશ્ચ સસમ્માનં ધનાગમઃ ।
ગૃહે સર્વવિધં સૌખ્યં ગુરોઃ સૂક્ષ્મગતે બુધે ॥ ૪૦॥
જ્ઞાનં વિભવપાણ્ડિત્યે શાસ્ત્રશ્રોતા શિવાર્ચનમ્ ।
અગ્નિહોત્રં ગુરોર્ભક્તિર્ગુરોઃ સૂક્ષ્મગતે ધ્વજે ॥ ૪૧॥
રોગાન્મુક્તિઃ સુખં ભોગો ધનધાન્યસમાગમઃ ।
પુત્રદારાદિસૌખ્યં ચ ગુરોઃ સૂક્ષ્મગતે ભૃગૌ ॥ ૪૨॥
વાતપિત્તપ્રકોપશ્ચ શ્લેષ્મોદ્રેકસ્તુ દારુણઃ ।
રસવ્યાદિકૃતં શૂલં ગુરોઃ સૂક્ષ્મગતે રવૌ ॥ ૪૩॥
છત્રચામરસંયુક્તં વૈભવં પુત્રસમ્પદઃ ।
નેત્રકુક્ષિગતા  પીડા ગુરોઃ સૂક્ષ્મગતે વિધૌ ॥ ૪૪॥
સ્ર્તીજનાચ્ચ વિષોત્પત્તિર્બન્ધનં ચ રુજોભયમ્ ।
દેશાન્તરગમો ભ્રાન્તિર્ગુરોઃ સૂક્ષ્મગતે કુજે ॥ ૪૫॥
વ્યાધિભિઃ પરિભૂતઃસ્યાચ્ચૌરૈરપહૃતં ધનમ્ ।
સર્પવૃશ્ચિકભીતિશ્ચ ગુરોઃ સૂક્ષ્મગતેઽપ્યગૌ ॥ ૪૬॥
ધનહાનિર્મહાવ્યાધિઃ વાતપીડા કુલક્ષયઃ ।
ભિન્નાહારી મહાદુઃખી નિજસૂક્ષ્મગતે શનૌ ॥ ૪૭॥
વાણિજ્યવૃત્તેર્લાભશ્ચ વિદ્યાવિભવમેવ ચ ।
સ્ત્રીલાભશ્ચ મહીપ્રાપ્તિઃ શનેઃ સૂક્ષ્મગતે બુધે ॥ ૪૮॥
ચૌરોપદ્રવકુષ્ઠાદિવૃત્તિક્ષયવિગુમ્ફનમ્ ।
સર્વાઙ્ગપીડનં  વ્યાધિઃ શનેઃ સૂક્ષ્મગતે ધ્વજે ॥ ૪૯॥
ઐશ્વર્યમાયુધાભ્યાસઃ પુત્રલાભોઽભિષેચનમ્ ।
આરોગ્યં ધનકામૌ ચ શનેઃ સૂક્ષ્મગતે ભૃગૌ ॥ ૫૦॥

રાજતેજોવિકારત્વં સ્વગૃહે જાયતે કલિઃ ।
કિઞ્ચિત્પીડા સ્વદેહોત્થા શનેઃ સૂક્ષ્મગતે રવૌ ॥ ૫૧॥
સ્ફીતબુદ્ધિર્મહારમ્ભો મન્દતેજા બહુવ્યયઃ ।
સ્ત્રીપુત્રૈશ્ચ સમં સૌખ્યં શનેઃ સૂક્ષ્મગતે વિધૌ ॥ ૫૨॥
તેજોહાનિર્મહોદ્વેગો વહ્નિમાન્દ્યં ભ્રમઃ કલિઃ ।
વાતપિત્તકૃતા પીડા શનેઃ સૂક્ષ્મગતે કુજે ॥ ૫૩॥
પિતૃમાતૃવિનાશશ્ચ મનોદુઃખં ગુરુવ્યયમ્ ।
સર્વત્ર વિફલત્વં ચ શનેઃ સૂક્ષ્મગતેઽપ્યહૌ ॥ ૫૪॥
સન્મુદ્રાભોગસમ્માનં ધનધાન્યવિવર્દ્ધનમ્ ।
છત્રચામરસમ્પ્રાપ્તિઃ શનેઃ સૂક્ષ્મગતે ગુરૌ ॥ ૫૫॥
સૌભાગ્યં રાજસમ્માનં ધનધાન્યાદિસમ્પદઃ ।
સર્વેષાં પ્રિયદર્શી ચ નિજસૂક્ષ્મગતે બુધે ॥ ૫૬॥
બાલગ્રહોગ્નિભીસ્તાપઃ સ્ત્રીગદોદ્ભવદોષભાક્ ।
કુમાર્ગી કુત્સિતાશી  ચ બૌધે સૂક્ષ્મગતે ધ્વજે ॥ ૫૭॥
વાહનં ધનસમ્પત્તિર્જલજાન્નાર્થસમ્ભવઃ ।
શુભકીર્તિર્મહાભોગો   બૌધે સૂક્ષ્મગતે ભૃગૌ ॥ ૫૮॥
તાડનં નૃપવૈષમ્યં બુદ્ધિસ્ખલનરોગભાક્ ।
હાનિર્જનાપવાદં ચ બૌધે સૂક્ષ્મગતે રવૌ ॥ ૫૯॥
સુભગઃ સ્થિરબુદ્ધિશ્ચ રાજસન્માનસમ્પદઃ ।
સુહૃદાં ગુરુસંચારો બૌધે સૂક્ષ્મગતે વિધૌ ॥ ૬૦॥
અગ્નિદાહો વિષોત્પત્તિર્જડત્વં ચ દરિદ્રતા ।
વિભ્રમશ્ચ મહોદ્વેગો બૌધે સૂક્ષ્મગતે કુજે ॥ ૬૧॥
અગ્નિસર્પનૃપાદ્ભીતિઃ કુચ્છ્રાદિરિપરાભવઃ  ।
ભૂતાવેશભ્રમાદ્ભ્રાન્તિર્બૌધે સૂક્ષ્મગતેપ્યહૌ ॥ ૬૨॥
ગૃહોપકરણં ભવ્યં દાનં ભોગાદિવૈભવમ્ ।
રાજપ્રસાદસમ્પત્તિર્બૌધે સૂક્ષ્મગતે ગુરૌ ॥ ૬૩॥
વાણિજ્યવૃત્તિલાભશ્ચ વિદ્યાવિભવમેવ ચ ।
સ્ત્રીલાભશ્ચ મહાવ્યાપ્તિર્બૌધે સૂક્ષ્મગતે શનૌ ॥ ૬૪॥

પુત્રદારાદિજં દુઃખં ગાત્રવૈષમ્યમેવ ચ ।
દારિદ્ર્યાદ્ ભિક્ષુવૃત્તિશ્ચ નૈજે સૂક્ષ્મગતે ધ્વજે ॥ ૬૫॥
રોગનાશઽર્થલાભશ્ચ ગુરુવિપ્રાનુવત્સલઃ ।
સઙ્ગમઃ  સ્વજનૈઃ સાર્દ્ધકેતોઃ સૂક્ષ્મગતે ભૃગૌ ॥ ૬૬॥
યુદ્ધં ભૂમિવિનાશશ્ચ વિપ્રવાસઃ સ્વદેશતઃ ।
સુહૃદ્વિપાતિરાર્તિશ્ચ   કેતોઃ સૂક્ષ્મગતે રવૌ ॥ ૬૭॥
દાસીદાસસમૃદ્ધિશ્ચ યુદ્ધે લબ્ધિર્જયસ્તથા ।
લલિતા કીર્તિરુત્પન્ના   કેતોઃ સૂક્ષ્મગતે વિધૌ ॥ ૬૮॥
આસને ભયમશ્વાદેશ્ચૌરદુષ્ટાદિપીડનમ્ ।
ગુલ્મપીડા શિરોરોગઃ કેતોઃ સૂક્ષ્મગતે કુજે ॥ ૬૯॥
વિનાશઃ સ્ત્રીગુરૂણાં ચ દુષ્ટસ્ત્રીસઙ્ગમાલ્લઘુઃ  ।
વમનં રુધિરં પિત્તં કેતોઃ સૂક્ષ્મગતેઽપ્યગૌ ॥ ૭૦॥
રિપોર્વિરોધઃ   સમ્પત્તિઃ સહસા રાજવૈભવમ્ ।
પશુક્ષેત્રવિનાશાર્તિઃ   કેતોઃ સૂક્ષ્મગતે ગુરૌ ॥ ૭૧॥
મૃષા પીડા ભવેત્ક્ષુદ્રમુખોત્પત્તિશ્ચ લઙ્ઘનમ્  ।
સ્ત્રીવિરોધઃ સત્યહાનિઃ કેતોઃ સૂક્ષ્મગતે શનૌ ॥ ૭૨॥
નાનાવિધજનાપ્તિશ્ચ વિપ્રયોગોઽરિપીડનમ્ ।
અર્થસમ્પત્સમૃદ્ધિશ્ચ કેતોઃ સૂક્ષ્મગતે બુધે ॥ ૭૩॥
શત્રુહાનિર્મહત્સૌખ્યં શઙ્કરાલયનિર્મિતિઃ   ।
તડાગકૂપનિર્માણં નિજસૂક્ષ્મગતે ભૃગૌ ॥ ૭૪॥
ઉરસ્તાપો ભ્રમશ્ચૈવ ગતાગતવિચેષ્ટિતમ્ ।
ક્વચિલ્લાભઃ ક્વચિદ્ધાનિર્ભૃગોઃ સૂક્ષ્મગતે રવૌ ॥ ૭૫॥
આરોગ્યં ધનસમ્પાત્તિઃ કાર્યલાભો ગતાગતૈઃ ।
બુદ્ધિવિદ્યાવિવૃદ્ધિઃ સ્યાદ્ ભૃગોઃ સૂક્ષ્મગતે વિધૌ ॥ ૭૬॥
જડત્વં રિપુવૈષમ્યં દેશભ્રંશો મહદ્ભયમ્ ।
વ્યાધિદુઃખસમૃત્પત્તિર્ભૃગોઃ સૂક્ષ્મગતે કુજે ॥ ૭૭॥
રાજ્યાગ્નિસર્પજા ભીતિર્બન્ધુનાશો ગુરુવ્યથા ।

સ્થાનચ્યુતિર્મહાભીતિર્ભૃગોઃ સૂક્ષ્મગતેઽપ્યહૌ ॥ ૭૮॥
સર્વત્ર કાર્યલાભશ્ચ ક્ષેત્રાર્થવિભવોન્નતિઃ ।
વણિગ્વૃત્તેર્મહાલબ્ધિર્ભૃગોઃ સૂક્ષ્મગતે ગુરૌ ॥ ૭૯॥
શત્રુપીડા મહદ્દુઃખં  ચતુષ્પાદવિનાશનમ્ ।
સ્વગોત્રગુરુહાનિઃ સ્યાદ્ ભૃગોઃ સૂક્ષ્મગતે શનૌ ॥ ૮૦॥
બાન્ધવાદિષુ સમ્પત્તિર્વ્યવહારો ધનોન્નતિઃ ।
પુત્રદારાદિતઃ સૌખ્યં ભૃગોઃ સૂક્ષ્મગતે બુધે ॥ ૮૧॥
અગ્નિરોગો મહાપીડા મુખનેત્રશિરોવ્યથા ।
સઞ્ચિતાર્થાત્મનઃ પીડા ભૃગોઃ સૂક્ષ્મગતે ધ્વજે ॥ ૮૨॥

અથ પ્રાણદશાફલાધ્યાયઃ ॥ ૬૩॥
પૃથક્ ખગદશાવર્ષૈર્હન્યાત્ સૂક્ષ્મદશામિતિમ્ ।
ખસૂર્યૈર્વિભજેલ્લિબ્ધર્જ્ઞેય   પ્રાણદશામિતિઃ ॥ ૧॥
પ્ૐશ્ચલ્યં વિષજા બાધા ચૌરાગ્નિનૃપજં ભયમ્ ।
કષ્ટં સૂક્ષ્મદશાકાલે રવૌ પ્રાણદશાં ગતે ॥ ૨॥
સુખં ભોજનસમ્પત્તિઃ સંસ્કારો નૃપવૈભવમ્ ।
ઉદારાદિકૃપાભિશ્ચ રવેઃ પ્રાણગતે વિધૌ ॥ ૩॥
ભૂપોપદ્રવમન્યાર્થે દ્રવ્યનાશો મહદ્ભયમ્ ।
મહત્યપચયપ્રાપ્તી રવેઃ પ્રાણગતે કુજે ॥ ૪॥
અન્નોદ્ભવા મહાપીડા વિષોત્પત્તિર્વિશેષતઃ   ।
અર્થાગ્નિરાજભિઃ ક્લેશો રવેઃ પ્રાણગતેઽપ્યહૌ ॥ ૫॥
નાનાવિદ્યાર્થસમ્પત્તિઃ કાર્યલાભો ગતાગતૈઃ ।
નૃપવિપ્રાશ્રમે સૂક્ષ્મે રવેઃ પ્રાણગતે ગુરૌ ॥ ૬॥
બન્ધનં પ્રાણનાશશ્ચ ચિત્તોદ્વેગસ્તથૈવ ચ ।
બહુબાધા મહાહાની રવેઃ પ્રાણગતે શનૌ ॥ ૭॥
રાજાન્નભોગઃ સતતં રાજલાઞ્છાનતત્પદમ્ ।
આત્મા સન્તર્પયેદીવં રવેઃ પ્રાણગતે બુધે ॥ ૮॥

અન્યોઽન્યં કલહશ્ચૈવ વસુહાનિઃ પરાજયઃ ।
ગુરુસ્ત્રીબન્ધુવિર્ગૈશ્ચ સૂર્યપ્રાણગતે ધ્વજે ॥ ૯॥
રાજપૂજા ધનાધિક્યં સ્ત્રીપુત્રાદિભવં સુખમ્ ।
અન્નપાનાદિભોગાદિ સૂર્યપ્રાણગતે ભૃગૌ ॥ ૧૦॥
સ્ત્રીપુત્રાદિસુખં દ્રવ્યં લભતે નૂતનામ્બરમ્ ।
યોગસિદ્ધિં  સમાધિઞ્ચ નિજપ્રાણગતે વિધૌ ॥ ૧૧॥
ક્ષયં કુષ્ઠં બન્ધુનાશં રક્તસ્રાવાન્મહદ્ભયમ્ ।
ભૂતાવેશાદિ જાયતે વિધોઃ પ્રાણગતે કુજે ॥ ૧૨॥
સર્પભીતિવિશેષાણ ભૂતોપદ્રવાન્ સદા ।
દૃષ્ટિક્ષોભો મતિભ્રંશો વિધોઃ પ્રાણગતેઽપ્યહૌ ॥ ૧૩॥
ધર્મવૃદ્ધિઃ ક્ષમાપ્રાપ્તિર્દેવબ્રાહ્મણપૂજનમ્ ।
સૌભાગ્યં પ્રિયદૃષ્ટિશ્ચ ચન્દ્રપ્રાણગતે ગુરૌ ॥ ૧૪॥
સહસા દેહપતનં શત્રૂપદ્રવવેદના ।
અન્ધત્વં ચ ધનપ્રાપ્તિશ્ચન્દ્રપ્રાણગતે શનૌ ॥ ૧૫॥
ચામરચ્છત્રસમ્પ્રાપ્તી રાજ્યલાભો નૃપાત્તતઃ ।
સમત્વં સર્વભૂતેષુ ચન્દ્રપ્રાણગતે બુધે ॥ ૧૬॥
શસ્ત્રાગ્નિરિપુજા પીડા વિષાગ્નિઃ કુક્ષિરોગતા  ।
પુત્રદારવિયોગશ્ચ ચન્દ્રપ્રાણગતે ધ્વજે ॥ ૧૭॥
પુત્રમિત્રકલત્રાપ્તિવિદેશાચ્ચ ધનાગમઃ ।
સુખસમ્પત્તિરર્થશ્ચ ચન્દ્રપ્રાણગતે ભૃગૌ ॥ ૧૮॥
ક્રૂરતા કોપવૃદ્ધિશ્ચ પ્રાણહાનિર્મનોવ્યથા ।
દેશત્યાગો મહાભીતિશ્ચન્દ્રપ્રાણગતે રવૌ ॥ ૧૯॥
કલહો રિપુભિર્બન્ધઃ રક્તપિત્તાદિરોગભીઃ ।
નિજસૂક્ષ્મદશામધ્યે કુજ પ્રાણગતે ફલમ્ ॥ ૨૦॥
વિચ્યુતઃ સુતદારૈશ્ચ બન્ધૂપદ્રવપીડિતઃ ।
પ્રાણત્યાગો વિષેણૈવ ભૌમપ્રાણગતેઽપ્યહૌ ॥ ૨૧॥
દેવાર્ચનપરઃ સ્ર્/ઈમાન્મન્તાનુષ્ઠાનતત્પરઃ ।
પુત્રપૌત્રસુખાવાપ્તિર્ભૌમપ્રાણગતે ગુરૌ ॥ ૨૨॥

અગ્નિબાધા ભવેન્મૃત્યુરર્થનાશઃ પદચ્યુતિઃ ।
બન્ધુભિબન્ધુતાવાપ્તિર્ભૌમપ્રાણગતે શનૌ ॥ ૨૩॥
દિવ્યામ્બરસમુત્પત્તિર્દિવ્યાભરણભૂષિતઃ   ।
દિવ્યાઙ્ગનાયાઃ  સમ્પ્રાપ્તિર્ભૌમપ્રાણગતે બુધે ॥ ૨૪॥
પતનોત્પાતિપીડા ચ નેત્રક્ષોભો મહદ્ભયમ્ ।
ભુજઙ્ગાદ્  દ્રવ્યહાનિશ્ચ ભૌમપ્રાણગતે ધ્વજે ॥ ૨૫॥
ધનધાન્યાદિસમ્પત્તિર્લોકપૂજા સુખાગમા ।
નાનાભોગૈર્ભવેદ્ભોગી ભૌમપ્રાણગતે ભૃગૌ ॥ ૨૬॥
જ્વરોન્માદઃ ક્ષયોઽર્થસ્ય રાજવિસ્નેહસમ્ભવઃ ।
દીર્ઘરોગી દરિદ્રઃ સ્યાદ્ભૌમપ્રાણગતે રવૌ ॥ ૨૭॥
ભોજનાદિસુખપ્રાપ્તિર્વસ્ત્રાભરણજં સુખમ્ ।
શીતોષ્ણવ્યાધિપીડા ચ ભૌમપ્રાણગતે વિધૌ ॥ ૨૮॥
અન્નાશને વિરક્તશ્ચ વિષભીતિસ્તથૈવ ચ ।
સાહસાદ્ધનનાશશ્ચ રાહૌ પ્રાણગતે ભવેત્ ॥ ૨૯॥
અઙ્ગસૌખ્યં  વિનિર્ભીતિર્વાહનાદેશ્ચ સઙ્ગતા  ।
નીચિઃ કલહસમ્પ્રાપ્તી રાહોઃ પ્રાણગતે ગુરૌ ॥ ૩૦॥
ગૃહદાહઃ શરીરે રુઙ્ નીચૈરપહૃત ધનમ્ ।
તથા બન્ધનસમ્પ્રાપ્તી રાહોઃ પ્રાણગતે શનૌ ॥ ૩૧॥
ગુરૂપદેશવિભવો ગુરુસત્કારવર્દ્ધનમ્ ।
ગુણવાઞ્છીલવાંશ્ચાપિ રાહોઃ પ્રાણગતે બુધે ॥ ૩૨॥
સ્ત્રીપુત્રાદિવિરોધશ્ચ ગૃહાન્નિષ્ક્રમણાદપિ ।
સાહસાત્કાયહાનિશ્ચ રાહોઃ પ્રાણગતે ધ્વજે ॥ ૩૩॥
છત્રવાહનસમ્પત્તિઃ સર્વાર્થફલસઞ્ચયઃ ।
શિવાર્ચનગૃહારમ્ભો રાહોઃ પ્રાણગતે ભૃગૌ ॥ ૩૪॥
અર્શાદિરોગભીતિશ્ચ રાજ્યોપદ્રવસમ્ભવઃ ।
ચતુષ્પાદાદિહાનિશ્ચ રાહોઃ પ્રાણગતે રવૌ ॥ ૩૫॥
સૌમનસ્યં ચ સદ્બુદ્ધિઃ સત્કારો ગુરુદર્શનમ્ ।

પાપાદ્ભીતિર્મનઃસૌખ્યં રાહોઃ પ્રાણગતે વિધૌ ॥ ૩૬॥
ચાણ્ડાલાગ્નિવશાદ્ભીતિઃ સ્વપદચ્યુતિરાપદઃ ।
મલિનઃ શ્વાદિવૃત્તિશ્ચ રાહોઃ પ્રાણગતે કુજે ॥ ૩૭॥
હર્ષાગમો ધનાધિક્યમગ્નિહોત્રં શિવાર્ચનમ્ ।
વાહનં છત્રસંયુક્તં નિજ પ્રાણગતે ગુરૌ ॥ ૩૮॥
વ્રતહાનિર્વિષાદશ્ચ   વિદેશે ધનનાશનમ્ ।
વિરોધો બન્ધુવર્ગૈશ્ચ ગુરોઃ પ્રાણગતે શનૌ ॥ ૩૯॥
વિદ્યાબુદ્ધિવિવૃદ્ધિશ્ચ લોકે પૂજા ધનાગમઃ ।
સ્ત્રીપુત્રાદિસુખપ્રાપ્તિર્ગુરોઃ પ્રાણગતે બુધે ॥ ૪૦॥
જ્ઞાનં વિભવપાણ્ડિત્યં શાસ્ત્રજ્ઞાનં શિવાર્ચનમ્ ।
અગ્નિહોત્રં ગુરોર્ભક્તિર્ગુરોઃ પ્રાણગતે ધ્વજે ॥ ૪૧॥
રોગાન્મુક્તિઃ સુખં ભોગો ધનધાન્યસમાગમઃ ।
પુત્રદારાદિજં સૌખ્યં ગુરોઃ પ્રાણગતે ભૃગૌ ॥ ૪૨॥
વાતપિત્તપ્રકોપં ચ શ્લેષ્મોદ્રેકં તુ દારુણમ્ ।
રસવ્યાધિકૃતં શૂલં ગુરોઃ પ્રાણગતે રવૌ ॥ ૪૩॥
છત્રચામરસંયુક્તં વૈભવં પુત્રસમ્પદઃ ।
નેત્રકુક્ષિગતા  પીડા ગુરોઃ પ્રાણગતે વિધૌ ॥ ૪૪॥
સ્ત્રીજનાચ્ચ વિષોત્પત્તિર્બન્ધનં ચાતિનિગ્રહઃ ।
દેશાન્તરગમો ભ્રાન્તિર્ગુરોઃ પ્રાણગતે કુજે ॥ ૪૫॥
વ્યાધિભિઃ પરિભૂતઃ સ્યાચ્ચૌરૈરપહૃતં ધનમ્ ।
સર્પવૃશ્ચિકભીતિશ્ચ ગુરોઃ પ્રાણગતેઽપ્યહૌ ॥ ૪૬॥
જ્વરેણ જ્વલિતા કાન્તિઃ કુષ્ઠરોગોદરાદિરુક્ ।
જલાગ્નિકૃતમૃત્યુઃ સ્યાન્નિજપ્રાણગતે શનૌ ॥ ૪૭॥
ધનં ધાન્યં ચ માઙ્ગલ્યં  વ્યવહારાભિપૂજનમ્ ।
દેવબ્રાહ્મણભક્તિશ્ચ શનેઃ પ્રાણગતે બુધે ॥ ૪૮॥
મૃત્યુવેદનદુઃખં ચ ભૂતોપદ્રવસમ્ભવઃ ।
પરદારાભિભૂતત્વં શનેઃ પ્રાણગતે ધ્વજે ॥ ૪૯॥

પુત્રાર્થવિભવૈઃ સૌખ્યં ક્ષિતિપાલાદિતઃ સુખમ્ ।
અગ્નિહોત્રં વિવાહશ્ચ શનેઃ પ્રાણગતે ભૃગૌ ॥ ૫૦॥
અક્ષિપીડા શિરોવ્યાધિઃ સર્પશત્રુભયં ભવેત્ ।
અર્થહાનિર્મહાક્લેશઃ શનેઃ પ્રાણગતે રવૌ ॥ ૫૧॥
આરોગ્યં પુત્રલાભશ્ચ શાન્તિપૌષ્ટિકવર્ધનમ્ ।
દેવબ્રાહ્મણભક્તિશ્ચ શનેઃ પ્રાણગતે વિધૌ ॥ ૫૨॥
ગુલ્મરોગઃ શત્રુભીતિર્મૃગયા પ્રાનનાશનમ્ ।
સર્પાગ્નિવિષતો ભીતિઃ શનેઃ પ્રાણગતે કુજે ॥ ૫૩॥
દેશત્યાગો નૃપાદ્ભીતિર્મોહનં વિષભક્ષણમ્ ।
વાતપિત્તકૃતા પીડા શનેઃ પ્રાણગતેઽપ્યહૌ ॥ ૫૪॥
સેનાપત્યં ભૂમિલાભઃ સંગમઃ સ્વજનૈઃ સહ ।
ગૌરવં નૃપસમ્માનં શનેઃ પ્રાણગતે ગુરૌ ॥ ૫૫॥
આરોગ્યં સુખસમ્પત્તિર્ધર્મકર્માદિસાધનમ્ ।
સમત્વં સર્વભુતેષુ નિજપ્રાણગતે બુધે ॥ ૫૬॥
વહ્નિતસ્કરતો ભીતિઃ પરમાધિર્વિષોદ્ભવઃ   ।
દેહાન્તકરણં દુઃખં બુધપ્રાણગતે ધ્વજે ॥ ૫૭॥
પ્રભુત્વં ધનસમ્પત્તિઃ કીર્તિર્ધર્મઃ   શિવાર્ચનમ્ ।
પુત્રદારાદિકં સૌખ્યં બુધપ્રાણગતે ભૃગૌ ॥ ૫૮॥
અન્તર્દાહો જ્વરોન્માદૌ બાન્ધવાનાં રતિ સ્ત્રિયાઃ ।
પ્રાપ્યતે સ્તીયસમ્પત્તિર્બુધપ્રાણગતે રવૌ ॥ ૫૯॥
સ્ત્રીલાભશ્ચાર્થસમ્પત્તિઃ કન્યાલાભો ધનાગમઃ ।
લભતે સર્વતઃ સૌખ્યં બુધપ્રાણગતે વિધૌ ॥ ૬૦॥
પતિતઃ કુક્ષિરોગી  ચ દન્તનેત્રાદિજા વ્યથા ।
અર્શાંસિ પ્રાણસન્દેહો બુધપ્રાણગતે કુજે ॥ ૬૧॥
વસ્ત્રાભરણસમ્પત્તિર્વિયોગો   વિપ્રવૈરિતા ।
સન્નિપાતોદ્ભવં દુખં બુધપ્રાણગતેઽપ્યહૌ ॥ ૬૨॥
ગુરુત્વં ધનસમ્પત્તિર્વિદ્યા   સદ્ગુણસંગ્રહઃ ।
વ્યવસાયેન સલ્લાભો બુધપ્રાણગતે ગુરૌ ॥ ૬૩॥

ચૌર્યેણ નિધનપ્રાપ્તિર્વિધનત્વં   દરિદ્રતા ।
યાચકત્વં વિશેષેણ બુધપ્રાણગતે શનૌ ॥ ૬૪॥
અશ્વપાતેન ઘાતશ્ચ શત્રુતઃ કલહાગમઃ ।
નિર્વિચારવધોત્પત્તિર્નિજપ્રાણગતે    ધ્વજે ॥ ૬૫॥
ક્ષેત્રલાભો વૈરિનાશો હયલાભો મનઃસુખમ્ ।
પશુક્ષેત્રધનાપ્તિશ્ચ કેતોઃ પ્રાણગતે ભૃગૌ ॥ ૬૬॥
સ્તેયાગ્નિરિપુભીતિશ્ચ ધનહાનિર્મનોવ્યથા ।
પ્રાણાન્તકરણં કષ્ટં કેતોઃ પ્રાણગતે રવૌ ॥ ૬૭॥
દેવદ્વિજગુરોઃ પૂજા દીર્ઘયાત્રા ધનં સુખમ્ ।
કર્ણે વા લોચને રોગઃ કેતોઃ પ્રાણગતે વિધૌ ॥ ૬૮॥
પિત્તરોગો નસાવૃદ્ધિર્વિભ્રમઃ   સન્નિપાતજઃ ।
સ્વબન્ધુજનવિદ્વેષઃ કેતોઃ પ્રાણગતે કુજે ॥ ૬૯॥
વિરોધઃ સ્ત્રીસુતાદ્યૈશ્ચ ગૃહાન્નિષ્ક્રમણં ભવેત્ ।
સ્વસાહસાત્કાર્યહાનિઃ કેતોઃ પ્રાણગતેઽપ્યહૌ ॥ ૭૦॥
સ/સ્ત્રવ્રણૈર્મહારોગો હૃત્પીડાદિસમુદ્ભવઃ ।
સુતદારવિયોગશ્ચ કેતોઃ પ્રાણગતે ગુરૌ ॥ ૭૧॥
મતિવિભ્રમતીક્ષ્ણત્વં ક્રૂરકર્મરતિઃ સદા ।
વ્યવસનાદ્બન્ધનં દુઃખં કેતોઃ પ્રાણગતે શનૌ ॥ ૭૨॥
કુસુમં શયનં ભૂષા લેપનં ભોજનાદિકમ્ ।
સૌખ્યં સર્વાઙ્ગભોગ્યં  ચ કેતોઃ પ્રાણગતે બુધે ॥ ૭૩॥
જ્ઞાનમીશ્વરભક્તિશ્ચ સન્તોષશ્ચ ધનાગમઃ ।
પુત્રપૌત્રસમૃદ્ધિશ્ચ નિજપ્રાણગતે ભૃગૌ ॥ ૭૪॥
લોકપ્રકાશકીર્તિશ્ચ   સુતસૌખ્યવિવર્જિતઃ   ।
ઉષ્ણાદિરોગજં દુખં શુક્રપ્રાણગતે રવૌ ॥ ૭૫॥
દેવાર્ચને કર્મરતિર્મન્ત્રતોષણતત્પરઃ ।
ધનસૌભાગ્યસમ્પત્તિઃ શુક્રપ્રાણગતે વિધૌ ॥ ૭૬॥
જ્વરો મસૂરિકાસ્ફોટકણ્ડૂચિપિટકાદિકાઃ ।

18 sanskritdocuments.org



બૃહત્પારાશરહોરાશાસ્ત્રમ્ ૬૧-૭૦

દેવબ્રાહ્મણપૂજા ચ શુક્રપ્રાણગતે કુજે ॥ ૭૭॥
નિત્યં શત્રુકૃતા પીડા નેત્રકુક્ષિરુજાદયઃ  ।
વિરોધઃ સુહૃદાં પીડા શુક્રપ્રાણગતેઽપ્યહૌ ॥ ૭૮॥
આયુરારોગ્યમૈશ્વર્યં પુત્રસ્ત્રીધનવૈભવમ્ ।
છત્રવાહનસમ્પ્રાપ્તિઃ શુક્રપ્રાણગતે ગુરૌ ॥ ૭૯॥
રાજોપદ્રવજા ભીતિઃ સુખહાનિર્મહારુજઃ ।
નીચૈઃ સહ વિવાદશ્ચ ભૃગોઃ પ્રાણગતે શનૌ ॥ ૮૦॥
સન્તોષો રાજસમ્માનં નાનાદિગ્ભૂમિસમ્પદઃ ।
નિત્યમુત્સાહવ્ર્દ્ધિઃ સ્યાચ્છુક્રપ્રાણગતે  બુધે ॥ ૮૧॥
જીવિતાત્મયશોહાનિર્ધનધાન્યપરિક્ષયઃ ।
ત્યાગભોગધનાનિ સ્યુઃ શુક્રપ્રાણગતે ધ્વજે ॥ ૮૨॥
એવમૃક્ષદશાનાં હિ સાન્તરાગાં મયા દ્વિજ ।
ફલાનિ કથિતાન્યત્ર સંક્ષેપાદેવ તેઽગ્રતઃ ॥ ૮૩॥

અથ કાલચક્રાન્તર્દશાફલાધ્યાયઃ ॥ ૬૪॥
જગદ્ધિતાય પ્રોક્તાનિ પુરા યાનિ પુરારિણા ।
તાનિ ચક્રાન્તર્દશાફલાનિ કથયામ્યહમ્ ॥ ૧॥
મેષાંશે સ્વાન્તરે ભૌમે જ્વરશ્ચ વ્રણસમ્ભવઃ ।
બુધશુક્રેન્દુજીવેષુ સુખં શત્રુભયં રવૌ ॥ ૨॥
વૃષાંશે સ્વાન્તરે સૌરે કલહો રોગસમ્ભવઃ ।
વિદ્યાલાભસ્તનૌ સૌખ્યં ગુરૌ તત્ર ગતે ફલમ્ ॥ ૩॥
દેશત્યાગો મૃતિર્વાપિ શસ્ત્રઘાતો જ્વરોઽથવા ।
વૃષભસ્વાંશકે વિપ્ર કુજે તત્ર ગતે ફલમ્ ॥ ૪॥
વસ્ત્રાભરણલાભશ્ચ સ્ત્રીસુયોગો મહત્ સુખમ્ ।
શુક્રેન્દુસુતચન્દ્રેષુ વૃષભસ્વાંશકે ફલમ્ ॥ ૫॥
નૃપાદ્ ભયં પિતૃમૃતિઃ સ્વવદાદ્યૈર્ભયં રવૌ ।
મિથુને સ્વાંશકે શુક્રે ધનવસ્ત્રસમાગમઃ ॥ ૬॥

પિતૃમાતૃમૃતેર્ભીતિર્જ્વરશ્ચ વ્રણસમ્ભવઃ ।
દૂરદેશપ્રયાણં ચ મિથુને સ્વાંશકે કુજે ॥ ૭॥
બુદ્ધિવિદ્યાવિવૃદ્ધિશ્ચ મહાવિભવસમ્ભવઃ ।
લોકે માનશ્ચ પ્રીતિશ્ચ મિથેને સ્વાંશકે ગુરૌ ॥ ૮॥
વિદેશગમનં વ્યાધિર્મરણં ધનનાશનમ્ ।
બન્ધુનાશોઽથવા વિપ્ર મિથુને સ્વાંશકે શનૌ ॥ ૯॥
વિદ્યાવસ્ત્રાદિલાભશ્ચ દારપુત્રાદિજં સુખમ્ ।
સર્વત્ર માનમાપ્નોતિ મિથુને સ્વાંશકે બુધે ॥ ૧૦॥
કર્ક સ્વાંશગતે ચન્દ્રે પુત્રદારસુખં મહત્ ।
ઐશ્વર્યં લભતે લોકે માનં પ્રીતિં  તથૈવ ચ ॥ ૧૧॥
શત્રુભ્યશ્ચ પશુભ્યશ્ચ ભયં રાજકુલાત્ તથા ।
આધિવ્યાધિભયં ચૈવ કર્કે સ્વાંશગતે રવૌ ॥ ૧૨॥
પુત્રદારસુહૃત્સૌખ્યં ધનવૃદ્ધિસ્તથૈવ ચ ।
લોકે માનં યશશ્ચૈવ કર્કાંશે બુધશુક્રયોઃ ॥ ૧૩॥
વિષશસ્ત્રમૃતેર્ભીતિં  જ્વરરોગાદિસમ્ભવામ્ ।
પીડાં ચૈવ સમાપ્નોતિ કર્કે સ્વાંશગતે કુજે ॥ ૧૪॥
વિભવસ્યાતિલાભશ્ચ શરીરેઽપિ સુખં તથા ।
નૃપાત્ સમ્માનલાભશ્ચ કર્કે સ્વાંશગતે ગુરૌ ॥ ૧૫॥
વાદવ્યાધિભયં ઘોરં સર્પવૃશ્ચિકતો ભયમ્ ।
નાનાકષ્ટમવાપ્નોતિ કર્કે સ્વાંશગતે શનૌ ॥ ૧૬॥
સિંહાંશે   સ્વાંશગે ભૌમે મુખરોગભયં દિશેત્ ।
પિત્તજ્વરકૃતાં વાધાં શસ્ત્રક્ષતમથાપિ વા ॥ ૧૭॥
ધનવસ્ત્રાદિલાભશ્ચ સ્ત્રીપુત્રાદિસુખં તથા ।
બુધભાર્ગવયોર્વિપ્ર   સિંહાંશે   સ્વાન્તરસ્થયોઃ ॥ ૧૮॥
ઉચ્ચાત્ પતનભીતિશ્ચ સ્વલ્પદ્રવ્યસમાગમઃ ।
વિદેશગમનં ચૈવ સિંહે   સ્વાન્તર્ગતે વિધૌ ॥ ૧૯॥
ભયં શત્રુજનેભ્યશ્ચ જ્વરાદિવ્યાદ્ધિસમ્ભવઃ ।
જ્ઞાનહાનિર્મૃતેર્ભીતિઃ સિંહે   સ્વાન્તર્ગતે રવૌ ॥ ૨૦॥

ધનધાન્યાદિલાભં ચ પ્રસાદં દ્વિજભૂપયોઃ ।
વિદ્યાવૃદ્ધિમવાપ્નોતિ સિંહે   સ્વાન્તર્ગતે ગુરૌ ॥ ૨૧॥
કન્યાયાં સ્વાંશગે સૌરે કષ્ટં પ્રાપ્નોતિ માનવઃ ।
દ્રયાણં ચ જ્વરં ચૈવ ક્ષુદ્ભવં વૈક્લવં તથા ॥ ૨૨॥
નૃપપ્રસાદમૈશ્વર્યં સુહૃદ્બન્ધુસમાગમમ્ ।
વિદ્યાવૃદ્ધિમવાપ્નોતિ કન્યાયાં સ્વાંશકે ગુરૌ ॥ ૨૩॥
પિત્તજ્વરભવા પીડા વિદેશે ગમનં તથા ।
શસ્ત્રઘાતોઽગ્નિભીતિશ્ચ કન્યાયાં સ્વાન્તરે કુજે ॥ ૨૪॥
ભૃત્યપુત્રાર્થલાભશ્ચ નાનાસુખસમાગમઃ ।
બન્ધુભાર્ગવચન્દ્રેષુ કન્યાસ્વાંશગતેષુ ચ ॥ ૨૫॥
પ્રયાણં રોગભીતિશ્ચ કલહો બન્ધુભિઃ સહ ।
શસ્ત્રઘાતભયં ચૈવ કન્યાંશે સ્વાંશગે રવૌ ॥ ૨૬॥
તુલે સ્વાન્તર્ગતે શુક્રે સદ્બુદ્ધિશ્ચ સુખોદયઃ ।
સ્ત્રીપુત્રધનનવસ્ત્રાદિલાભો ભવતિ નિશ્ચિતઃ ॥ ૨૭॥
પિતૃકષ્ટં સુહૃદ્વૈરં શિરોરોગો જ્વરોદયઃ ।
વિષશસ્ત્રાગ્નિભીતિશ્ચ તુલે સ્વાન્તર્ગતે કુજે ॥ ૨૮॥
દ્રવ્યરત્નાદિલાભશ્ચ ધર્મકાર્યં નૃપાદયઃ ।
સર્વત્ર સુખસમ્પ્રાપ્તિસ્તુલે સ્વાંશગતે ગુરૌ ॥ ૨૯॥
પ્રયાણં ચ મહાવ્યાધિઃ ક્ષેત્રદેઃ ક્ષતિરેવ ચ ।
શત્રુવાધા ચ કાર્યેષુ તુલે સ્વાંશગતે શનૌ ॥ ૩૦॥
પુત્રજન્મ ધનપ્રાપ્તિઃ સ્ત્રીસુખં ચ મનઃપ્રિયમ્ ।
ભાગ્યોદયશ્ચ વિજ્નેયસ્તુલે સ્વાન્તર્ગતે બુધે ॥ ૩૧॥
શશાઙ્કબુધશુક્રેષુ વૃશ્ચિકે સ્વાંશગેષુ ચ ।
નાનાધાન્યધનપ્રાપ્તિર્વ્યાધિવિનાશો મહત્ સુખમ્ ॥ ૩૨॥
શત્રુક્ષોભભયં વ્યાધિમર્થનાશં પિતુર્ભયમ્ ।
શ્વાપદાદ્ ભયમાપ્નોતિ વૃશ્ચિકે સ્વાંશગે રવૌ ॥ ૩૩॥
વાતપિત્તભયં ચૈવ મસૂરીવ્રણમાદિશેત્ ।

અગ્નિશસ્ત્રાદિભીતિશ્ચ વૃશ્ચિકે સ્વાંશગે કુજે ॥ ૩૪॥
ધનં ધાન્યઞ્ચ રત્નં ચ દેવબ્રાહ્મણપૂજનમ્ ।
રાજપ્રસાદમાપ્નોતિ વૃશ્ચિકે સ્વાંશગે ગુરૌ ॥ ૩૫॥
ધનબન્ધુવિનાશશ્ચ જાયતે માનસી વ્યથા ।
શત્રુવાધા મહાવ્યાધિર્વૃશ્ચિકે સ્વાંશગે શનૌ ॥ ૩૬॥
અતિદાહં જ્વરં છર્દિ  મુખરોગં વિશેષતઃ ।
નાનાક્લેશમવાપ્નોતિ ચાપાંશે સ્વાંશગે કુજે ॥ ૩૭॥
શ્રિયં વિદ્યાં ચ સૌભાગ્યં શત્રુનાશં નૃપાત્ સુખમ્ ।
ભાર્ગવેન્દુચન્દ્રાણાં ચાપે સ્વસ્વાંશકે દિશેત્ ॥ ૩૮॥
ભાર્યાવિત્તવિનાશં ચ કલહં ચ નૃપાદ્ ભયમ્ ।
દૂરયાત્રામવાપ્નોતિ ચાપાંશે સ્વાંશગે રવૌ ॥ ૩૯॥
દાનધર્મતપોલાભં રાજપૂજનમાપ્નુયાત્ ।
ભાર્યાવિભવલાભં ચ ચાપે સ્વાંશગતે ગુરૌ ॥ ૪૦॥
દ્વિજદેવનૃપોદ્ભૂતં કોપં બન્ધુવિનાશનમ્ ।
દેશત્યાગમવાપ્નોતિ મકરસ્વાંશગે શનૌ ॥ ૪૧॥
દેવાર્ચનં તપોધ્યાનં સમ્માનં ભૂપતેઃ કુલે ।
ભાર્ગવજ્ઞેન્દુજીવાનાં મૃગાંશેઽન્તર્દશાફલમ્ ॥ ૪૨॥
શિરોરોગં જ્વરં ચૈવ કરપાદક્ષતં દિશેત્ ।
રક્તપિત્તાતિસારાંશ્ચ મૃગસ્વાંશગતે કુજે ॥ ૪૩॥
વિનાશં પિતૃબન્ધૂનાં જ્વરરોગાદિકં દિશેત્ ।
નૃપશત્રુભયં ચૈવ મૃગાંશસ્વાંશગે શનૌ ॥ ૪૪॥
નાનાવિદ્યાર્થલાભશ્ચ પુત્રસ્ત્રીમિત્રજં સુખમ્ ।
શરીરારોગ્યમૈશ્વર્યં કુમ્ભે સ્વાંશગતે ભૃગૌ ॥ ૪૫॥
જ્વરાગ્નિચોરજા પીડા શત્રુણાં ચ મહદ્ ભયમ્ ।
મનોવ્યથામવાપ્નોતિ ઘટાંશસ્વાન્તરે કુજે ॥ ૪૬॥
નૈરુજ્યં ચ સુખં ચૈવ સમ્માનં ભૂપતેઃ દ્વિજાત્ ।
મનઃપ્રસાદમાપ્નોતિ કુમ્ભાંશસ્વાંશગે ગુરૌ ॥ ૪૭॥

ધાતુત્રયપ્રકોપં ચ કલહં દેશવિભ્રમમ્ ।
ક્ષયવ્યાધિમવાપ્નોતિ કુંભાંશસ્વાંશગે શનૌ ॥ ૪૮॥
પુત્રમિત્રધનસ્ત્રીણાં લાભં ચૈવ મનઃપ્રિયમ્ ।
સૌભાગ્યવૃદ્ધિમાપ્નોતિ કુમ્ભાંશસ્વાંશગે બુધે ॥ ૪૯॥
વિદ્યાવૃદ્ધિમવાપ્નોતિ સ્ત્રીસુખં વ્યાધિનાશનમ્ ।
સુહૃત્સઙ્ગં  મનઃપ્રીતિં  મીનાંશસ્વાંશગે વિધૌ ॥ ૫૦॥
બન્ધુભિઃ કલહં ચૈવ ચૌરભીતિં  મનોવ્યથામ્ ।
સ્થાનભ્રંશમવાપ્નોતિ મીનાંશસ્વાંશગે રવૌ ॥ ૫૧॥
રણે વિજયમાપ્નોતિ પશુભૂમિસુતાગમમ્ ।
ધનવૃદ્ધિશ્ચ મીનાંશે સ્વાંશયોર્બુધશુક્રયોઃ ॥ ૫૨॥
પિત્તરોગં વિવાદઞ્ચ સ્વજનૈરપિ માનવઃ ।
શત્રુણાં ભયમાપ્નોતિ મીનાંશસ્વાંશગે કુજે ॥ ૫૩॥
ધનવસ્ત્રકલત્રાણાં લાભો ભૂપસમાદરઃ ।
પ્રતિષ્ઠા બહુધા લોકે મીનાંશસ્વાંશગે ગુરૌ ॥ ૫૪॥
ધનનાશો મનસ્તાપો વેશ્યાદીનાં ચ સઙ્ગમાત્  ।
દેશત્યાગો ભવેદ્વાપિ મીનાંશસ્વાંશગે શનૌ ॥ ૫૫॥
એવં પ્રાજ્ઞૈશ્ચ વિજ્ઞેયં કાલચક્રદશાફલમ્ ।
અન્તર્દશાફલં ચૈવ વામર્ક્ષેઽપ્યેવમેવ ચ ॥ ૫૬॥
ઇદં ફલં મયા પ્રોક્તં ધર્માઽધર્મકૃતં પુરા ।
તત્સર્વં પાણિભિર્નિત્યં  પ્રાપ્યતે નાઽત્ર સંશયઃ ॥ ૫૭॥
સુહૃદોઽન્તર્દશા ભવ્યા પાપસ્યાપિ દ્વિજોત્તમ ।
શુભસ્યાપિ રિપોશ્ચૈવમશુભા ચ પ્રકીર્તિતા   ॥ ૫૮॥

અથ કાલચક્રનવાંશદશાફલાધ્યાયઃ ॥ ૬૫॥
મેષે તુ રક્તજા પીડા વૃષભે ધાન્યવર્દ્ધનમ્ ।
મિથુને જ્ઞાનવૃદ્ધિશ્ચ કર્કે ધનપતિર્ભવેત્ ॥ ૧॥
સિંહભે   શત્રુબાધા સ્યાત્ કન્યાયાં સ્ત્રીજનાત્ સુખમ્ ।
તુલભે રાજમન્ત્રિત્વં વૃશ્ચિકે મૃત્યુતો ભયમ્ ॥ ૨॥

અર્થલાભો ભવેચ્ચાપે મેષસ્ય નવભાગકે ।
ફલમેવં વિજાનીયં દશાકાલે દ્વિજોત્તમ ॥ ૩॥
મકરે પાપકર્માણિ કુમ્ભે વાણિજ્યતો ધનમ્ ।
મીને સર્વાર્થસિદ્ધિશ્ચ વૃશ્ચિકે વહ્નિતો ભયમ્ ॥ ૪॥
તુલભે રાજપૂજા ચ કન્યાયાં શત્રુતો ભયમ્ ।
કર્કે પત્નીજને કષ્ટં સિંહભે   નેત્રપીડનમ્ ॥ ૫॥
મિથુને વિષતો ભીતિર્વૃષસ્ય નવમાંશકે ।
વૃષભે ધનલાભઃ સ્થાન્મેષે તુ જ્વરસંભવઃ ॥ ૬॥
મીને ચ માતુલપ્રીતિઃ કુમ્ભે શત્રુપ્રવર્ધનમ્ ।
મકરે ચોરતો ભીતિશ્ચાપે વિદ્યાવિવર્ધનમ્ ॥ ૭॥
મેષે તુ શસ્ત્રસંઘાતો વૃષે તુ કલહો ભવેત્ ।
મિથુને સુખમાપ્નોતિ મિથુનાંશે ફલં ત્વિદમ્ ॥ ૮॥
કર્કટે સુખમાપ્નોતિ સિંહે   ભૂપાલતો ભયમ્ ।
કન્યાયાં બન્ધુતઃ સૌખ્યં તુલભે કીર્તિમાપ્નુયાત્   ॥ ૯॥
વૃશ્ચિકે ચ પિતુઃ કષ્ટં ચાપે જ્ઞાનધનાગમઃ ।
મકરે ત્વયશો લોકે કુમ્ભે  વાણિજ્યતઃ ક્ષતિઃ ॥ ૧૦॥
મીને સુખમાપ્નોતિ કર્કાંશે ફલમીદૃશમ્ ।
વૃશ્ચિકે કલહઃ પીડા તુલભે સુખસમ્પદઃ ॥ ૧૧॥
કન્યાયાં ધનધાન્યાનિ કર્કે પશુગણાદ્ ભયમ્ ।
સિંહે   સુખં ચ દુઃખં ચ મિથુને શત્રુવર્ધનમ્ ॥ ૧૨॥
વૃષે ચ સુખસમ્પત્તિઃ મેષે કષ્ટમવાપ્નુયાત્ ।
મીને તુ દીર્ઘયાત્રા સ્યાત્ સિંહાંશે   ફલમીદૃશમ્ ॥ ૧૩॥
કુમ્ભભે ધનલાભઃ સ્યાન્મકરેઽપિ ધનાગમઃ ।
ચાપે ભ્રાતૃજનાત્ સૌખ્યં મેષે માતૃસુખં વદેત્ ॥ ૧૪॥
વૃષભે પુત્રસૌખ્યં ચ મિથુને શત્રુતો ભયમ્ ।
કર્કે દારજનૈઃ પ્રીતિઃ સિંહે   વ્યાધિવિવર્ધનમ્ ॥ ૧૫॥
કન્યાયાં ચ સુતોત્પત્તિઃ કન્યાંશે ફલમીદૃશમ્ ।

તુલભે ધનસમ્પત્તિર્વૃશ્ચિકે ભ્રાતૃતઃ સુખમ્ ॥ ૧૬॥
પિતૃવર્ગસુખં ચાપે માતૃકષ્ટં મૃગે વદેત્ ।
કુમ્ભે વાણિજ્યતો લાભં મીને ચ સુખસમ્પદમ્ ॥ ૧૭॥
વૃશ્ચિકે ચ સ્ત્રીયાઃ પીડા તુલે ચ જલતો ભયમ્ ।
કન્યાયાં સુખસમ્પત્તિસ્તુલાંશે ફલમીદૃશમ્ ॥ ૧૮॥
કર્કભે ધનહાનિઃ સ્યાત્ સિંહે   ભૂપાલતો ભયમ્ ।
મિથુને ભૂમિલાભશ્ચ વૃશભે ધનસમ્પદઃ ॥ ૧૯॥
મેષે તુ રક્તજા પીડા મીને ચ સુખમાદિશેત્ ।
કુમ્ભે વાણિજ્યતો લાભો મકરે ચ ધનક્ષિતઃ ॥ ૨૦॥
ચાપે ચ સુખસમ્પત્તિર્વૃશ્ચિકાંશે ફલં ત્વિદમ્ ।
મેષે ચ ધનલાભઃ સ્યાત્ વૃષે ભૂમિવિવર્દ્ધનમ્ ॥ ૨૧॥
મિથુને સર્વસિદ્ધિઃ સ્યાત્ કર્કભે સુખસમ્પદઃ ।
સિંહે   સર્વસુખોત્પત્તિઃ કન્યાયાં કલહાગમઃ ॥ ૨૨॥
તુલે વાણ્જ્યતો લાભો વૃશ્ચિકે રોગજં ભયમ્ ।
ચાપે પુત્રસુખં વાચ્યં ધનુરંશે ફલં ત્વિદમ્ ॥ ૨૩॥
મકરે પુત્રલાભઃ સ્યાત્ કુમ્ભે ધનવિવર્ધનમ્ ।
મીને કલ્યાણમાપ્નોતિ વૃશ્ચિકે પશુતો ભયમ્ ॥ ૨૪॥
તુલભે ત્વર્થલાભઃ સ્યાત્ કન્યાયાં શત્રુતો ભયમ્ ।
કર્કટે શ્રિયમાપ્નોતિ સિંહે   શત્રુ જનાદ્ ભયમ્ ॥ ૨૫॥
મિથુને વિષતો ભીતિર્મૃગાંશે ફલમીદૃશમ્ ।
વૃશભે ધનસમ્પત્તિર્મેષે નેત્રરુજો ભયમ્ ॥ ૨૬॥
મીનભે દીર્ઘયાત્રા સ્યાત્ કુમ્ભે ધનવિવર્ધનમ્ ।
મકરે સર્વસિદ્ધિઃ સ્યાચ્ચાપે જ્ઞાનવિવર્ધનમ્ ॥ ૨૭॥
મેષે સૌખ્યવિનાશઃ સ્યાત્ વૃષભે મરણં ભવેત્ ।
મિથુને સુખસમ્પત્તિઃ કુમ્ભાંશે ફલમીદૃશમ્ ॥ ૨૮॥
કર્કટે ધનવૃદ્ધિઃ સ્યાત્ સિંહે   રાજાશ્રયં વદેત્ ।
કન્યાયાં ધનધાન્યાનિ તુલે વાણિજ્યતો ધનમ્ ॥ ૨૯॥

વૃશ્ચિકે જ્વરજા પીડા ચાપે જ્ઞાનસુખોદયઃ ।
મકરે સ્ત્રીવિરોધઃ સ્યાત્ કુમ્ભે ચ જલતો ભયમ્ ॥ ૩૦॥
મીને તુ સર્વસૌભાગ્યં મીનાંશે ફલમીદૃશમ્ ।
દશાદ્યંશક્રમેણૈવ જ્ઞાત્વા સર્વફલં વદેત્ ॥ ૩૧॥
ક્રૂરગ્રહદશાકાલે શાન્તિં  કુર્યાદ્ વિધાનતઃ ।
તતઃ શુભમવાપ્નોતિ તદ્દશાયાં ન સંશયઃ ॥ ૩૨॥

અથાષ્ટકવર્ગાધ્યાયઃ ॥ ૬૬॥
ભગવન્ ભવતાઽખ્યાતં ગ્રહભાવાદિજં ફલમ્ ।
બહુનામૃષિવર્યાણામાચાર્યાણાં ચ સમ્મતમ્ ॥ ૧॥
સંકરાત્ તત્ફલાનાં ચ ગ્રહાણાં ગતિસઙ્કરાત્ ।
ઇત્થમેવેતિ નો સર્વે જ્ઞાત્વા વક્તુમલં નરાઃ ॥ ૨॥
કલૌ પાપરતાનાં ચ મન્દા બુદ્ધિર્યુતો નૃણામ્ ।
અતોઽલ્પબુદ્ધિગમ્યં યત્ શાસ્ત્રમેતદ્ વદસ્ય મે ॥ ૩॥
તત્તત્કાલગ્રહસ્થિત્યા માનવાનાં પરિસ્ફુટમ્ ।
સુખદુઃખપરિજ્ઞાનમાયુષો નિર્ણયં તથા ॥ ૪॥
સાધુ પૃષ્ટં ત્વયા બ્રહ્મન્ કથયામિ તવાગ્રતઃ ।
લોકેયાત્રાપરિજ્ઞાનમાયુષો નિર્ણયં તથા ॥ ૫॥
સંકરસ્યાવિરોધઞ્ચ શાસ્ત્રસ્યાપિ પ્રયોજનમ્ ।
જનાનામુપકારાર્થં સાવધાનમનાઃ શ‍ૃણુ ॥ ૬॥
લગ્નાદિવ્યયપર્યન્તં ભાવા સંજ્ઞાનુરૂપતઃ ।
ફલદાઃ શુભસંદૃષ્ટા યુક્તા વા શોભના મતાઃ ॥ ૭॥
તે તૂચ્ચાદિભગૈઃ ખેટૈર્ન ચાસ્તારિભનીચગૈઃ ।
પાપૈર્દૃષ્ટયુતા ભાવાઃ કલ્યાણેતરદાયકાઃ ॥ ૮॥
તૈરઃતારિભનીચસ્થૈર્ન ચ મિત્રસ્વભોચ્ચગૈઃ ।
એવં સમાન્યતઃ પ્રોક્તં હોરાશાસ્ત્રજ્ઞસૂરિભિઃ ॥ ૯॥
મયૈયત્ સકલં પ્રોક્તં પૂર્વાચાર્યાનુવર્તિના   ।
આયુશ્ચ લોકયાત્રાં ચ શાસ્ત્રસ્યાસ્યતે પ્રયોજનમ્ ॥ ૧૦॥

નિશ્ચેતું તન્ન સક્નોતિ વસિષ્ઠો વા બૃહસ્પતિઃ ।
કિં  પુનર્મનુજાસ્તત્ર વિશેષાત્તુ કલૌ યુગે ॥ ૧૧॥
સામાન્યાંશો વિશેષાંશો જ્યોતિઃશાસ્ત્રં દ્વિધોદિતમ્ ।
પ્રોક્તઃ સામાન્યભાગસ્તુ નિશ્ચયાંશસ્તુ કથ્યતે ॥ ૧૨॥
યથા લગ્નાચ્ચ ચન્દ્રાચ્ચ ગ્રહાણાં ભાવજં ફલમ્ ।
તથાઽન્યેભ્યોઽપિ ખેટેભ્યો વિચિન્ત્યં દૈવવિદ્વરૈઃ ॥ ૧૩॥
અતો રવ્યાદિખેટાનાં સલગ્નાનાં પૃથક્ પૃથક્ ।
અષ્ટાનાં સર્વભાવોત્થં યથોક્તમશુભં શુભમ્ ॥ ૧૪॥
જ્ઞાત્વાઽદૌ કરણં સ્થાનં બિન્દુરેખોપલક્ષિતમ્ ।
ક્રમાદષ્ટકવર્ગસ્ય વાચ્યં સ્પષ્ટફલં યથા ॥ ૧૫॥
તતુસ્વાયુસ્ત્રિરિષ્ફેષુ પઞ્ચ કામે સુખેઽર્ણવાઃ ।
અરૌ ભાગ્યે ત્રયઃ પુત્રે ષટ્ કરૌ ખે ભવે ચ ભૂઃ ॥ ૧૬॥
લગ્નેન્દુજીવશુક્રજ્ઞાસ્તનૌ સ્વે મરણેઽપિ ચ ।
રવિભૌમાર્કિ  ચન્દ્રાર્યા વ્યયે જ્ઞેન્દુસિતાયકાઃ ॥ ૧૭॥
સુખે હોરેન્દુશુક્રાશ્ચ ધર્મેઽર્કાર્કિકુજા   અરૌ ।
હોરાજ્ઞાર્યેન્દવઃ કામે ભવે દૈત્યેન્દ્રપૂજિતઃ ॥ ૧૮॥
સહજેઽર્કાર્કિશુક્રાર્યભૌમાઃ   ખે ગુરુભાર્ગવૌ ।
સુતેઽર્કાર્કીન્દુલગ્નારશુક્રાઃ સ્યુઃ કરણં રવેઃ ॥ ૧૯॥
ભાગ્યસ્વયોશ્ચ ષડ્ વેશ્મમૃતિહોરાસુ પઞ્ચ ચ ।
માનદુશ્ચિક્યયોરેકઃ સુતે વેદા અરિસ્ત્રિયોઃ ॥ ૨૦॥
ત્રયો વ્યયેષ્ટાવાયે ચ શૂન્યં શીતકરસ્ય તુ ।
હોરાર્કારાર્કિભૃગવોઙ્ગજ્ઞાર્કેન્દ્વાર્કભાર્ગવાઃ    ॥ ૨૧॥
જીવોર્કાર્કીન્દુલગ્નારા હોરેન્દુગુરુભાસ્કરાઃ ।
સિતજ્ઞાર્યાઃ કુજતનુમન્દાસ્તે સિતશીતગૂ ॥ ૨૨॥
હોરાર્કારાર્કિવિજ્જીવાઃ   શનિઃ ખં સકલાઃ ક્રમાત્ ।
વ્યયવેશ્મસુતસ્ત્રીષુ ષડ્ સપ્ત ધનધર્મયોઃ ॥ ૨૩॥
હોરામૃત્યુવોઃ શરા વેદા વિક્રમે ખે ત્રયઃ ક્ષતે ।

દ્વૌ ભવે શૂન્યમેવં સ્યાત્ કરણં ભૂમિજસ્ય તુ ॥ ૨૪॥
કુજસ્યાર્કેન્દુવિજ્જીવસિત લગ્નશની ચ તુ ।
સિતારગુરુમન્દાઃ સ્યુર્ધર્મોક્તેષુ કુજં વિના ॥ ૨૫॥
ચન્દ્રારગુરુશુક્રાર્કિલગ્નાનિ   કુજભાસ્કરી ।
જ્ઞેન્દ્વર્કસિતલગ્નાર્યા એષુ શુક્રં વિના તતઃ ॥ ૨૬॥
વિના શનિં  સપ્ત ધર્મે સિતેન્દુજ્ઞા વિયત્તતઃ ।
અર્કાર્કિજ્ઞેન્દુલગ્નારાઃ   કરણં પ્રોચ્યતે ક્રમાત્ ॥ ૨૭॥
તનુસ્વગૃહકર્મારિધર્મેષ્વગ્નિર્મૃગૌ કરૌ ।
ભ્રાતૃસ્ત્રિયો રસા લાભે શૂન્યં પુત્રે વ્યયે શરાઃ ॥ ૨૮॥
બુધાસ્યર્કેન્દુગુરવો ગુરુસૂર્યબુધાઃ ક્રમાત્ ।
લગ્નાર્કારાર્કિચન્દ્રાર્યા   જ્ઞાર્કાર્યા હિ બુધસ્ય તુ ॥ ૨૯॥
જીવારેન્દ્વાર્કિલગ્નાનિ   શુક્રમન્નધરાસુતાઃ ।
જ્ઞેન્દુલગ્નાર્કશુક્રાર્યા જ્ઞાર્કૌ જીવેન્દુલગ્નકાઃ ॥ ૩૦॥
અર્કાર્યશુક્રઃ શૂન્યં ચ હોરેન્દ્વારાર્કિભાર્ગવાઃ   ।
રૂપં ધનાયયોઃ ખે દ્વૌ વ્યયે સપ્ત ક્ષતેઽર્ણવાઃ ॥ ૩૧॥
મૃતિવિક્રમયો પઞ્ચ ગુરોઃ શેષેષુ વહ્નિયઃ ।
લગ્ને શુક્રેન્દુમન્દાઃ  સ્વે આયે મન્દશ્ચ વિક્રમે ॥ ૩૨॥
લગ્નારેન્દુજ્ઞભૃગવઃ સુતેર્કાર્યકુજા ગૃહે ।
શુક્રમન્દેન્દવો દ્યૂને બુધશુક્રશનૈશ્ચરાઃ ॥ ૩૩॥
જીવારાર્કેન્દવઃ શત્રૌ સર્વે મન્દં વિના વ્યયે ।
કર્મણીન્દુશની ધર્મે મન્દારગુરવો મૃગૌ ॥ ૩૪॥
લગ્નાર્કિસિતચન્દ્રજ્ઞાઃ   કરણં ચ ગુરોરિદમ્ ।
સુતાયુર્વિક્રમેષ્વક્ષિ   તનુસ્વવ્યયખેષ્વિષુઃ ॥ ૩૫॥
અષ્ટૌ સ્ત્રિયામરૌ ષડ્ ભૂર્ધર્મે મિત્રેઽક્ષિ ખં ભવે ।
લગ્ને સ્વેઽર્કારવિજ્જીવમન્દાઃ સર્વે ચ કામભે ॥ ૩૬॥
અર્કાર્યૌ વિક્રમસ્થાને સુતેઽર્કારૌ શુભે રવિઃ ।
સુખેઽકબુધજીવાઃ સ્યુર્ભૌમજ્ઞૌ મૃતિભે દ્વજ ॥ ૩૭॥

શુક્રાર્કેન્દ્વાર્કિલગ્નાર્યાઃ   શત્રૌ શૂન્યં ભવે વ્યયે ।
હોરાર્કિબુધશુક્રાર્યાસ્તન્વારજ્ઞેન્દ્વિનાશ્ચ   ખે ॥ ૩૮॥
સ્વસ્ત્રીધર્મેષુ સપ્તાઙ્ગં  મૃતિહોરાગૃહેષુ ચ ।
આજ્ઞાભ્રાતૃવ્યયે વેદા રૂપં શત્રૌ સુતે શરાઃ ॥ ૩૯॥
આયે શૂન્યં શનેરેવં કરણં પ્રોચ્યતે બુધૈઃ ।
ગૃહે તનૌ ચ લગ્નાર્કૌ સ્વસ્ત્રિયોશ્ચ રવિં  વિના ॥ ૪૦॥
હિત્વા ધર્મે બુધં માને લગ્નારરવિચન્દ્રજાન્ ।
તતો ભ્રાતરિ જીવાર્કબુધશુક્રાઃ ક્ષતે રવિઃ ॥ ૪૧॥
વ્યયે લગ્નેન્દુમન્દાર્કાઃ સિતાર્કન્દુજ્ઞલગ્નકાઃ ।
સુતે મૃતૌ બુધાર્કૌ ચ હિત્વાઽયે ખં શનેર્વિદઃ   ॥ ૪૨॥
ઉક્તાઽન્યે સ્થાનદાતાર ઇતિ સ્થાનં વિદુર્બુધાઃ ।
અથસ્થાનગ્રહાન્ વક્ષ્યે સુખબોધાય સુરિણામ્ ॥ ૪૩॥
સ્વાયસ્તનુષુ મન્દારસૂર્યા જીવબુધૌ સુતે ।
વિક્રમે જ્ઞેન્દુલગ્નાનિ લગ્નાર્કાર્કિકુજા   ગૃહે ॥ ૪૪॥
તે ચ જ્ઞેન્દૂ ખભે ચાઽયે સર્વે શુક્રં વિના વ્યયે ।
લગ્નશુક્રબુધાઃ શત્રૌ તે ચ જીવસુધાકરૌ ॥ ૪૫॥
દ્યૂનેઽર્કારાર્કિશુક્રાશ્ચ   ધર્મેર્કારાર્કિવિદ્ગુરુઃ   ।
જ્ઞેન્દુજીવાઃ કુજાર્યૌ જ્ઞાર્કેન્દ્વારાર્કિતનૂશનાઃ   ॥ ૪૬॥
જીવશુક્રબુધા ભૌમબુધશુક્રશનૈશ્ચરાઃ ।
રવીન્દ્વારાર્કિલગ્નાનિ   રવીન્દ્વાર્યજ્ઞભાર્ગવાઃ ॥ ૪૭॥
અર્કજ્ઞજીવાઃ શુક્રેન્દૂ  તે ચ તૌ લગ્નભૂસુતૌ ।
સર્વે શૂન્યં ક્રમાત્પ્રોક્તં સ્થાનં શીતકરસ્ય ચ ॥ ૪૮॥
લગ્નમન્દકુજા ભૌમો હોરાજ્ઞેન્દુદિનાધિપાઃ ।
મન્દારૌ જ્ઞરવી જ્ઞેન્દુજીવાર્કતનુભાર્ગવાઃ ॥ ૪૯॥
મન્દારૌ તૌ સિત શ્ચાર્કિઃ   કુજાર્કાર્યાર્કિલગ્નકાઃ   ।
સર્વે ગુરુસિતૌ સ્થાનં ભૌમસ્તૈવં વિદુર્બુધાઃ ॥ ૫૦॥
લગ્નમન્દારશુક્રજ્ઞા લગ્નારેન્દુસિતાર્કજાઃ ।
શુક્રજ્ઞૌ લગ્નચન્દ્રાર્કિસિતારા   જ્ઞાર્કભાર્ગવાઃ ॥ ૫૧॥

par6170.pdf 29



બૃહત્પારાશરહોરાશાસ્ત્રમ્ ૬૧-૭૦

જીવજ્ઞાર્કેન્દુલગ્નાનિ ભૂમિપુત્રશનૈશ્ચરૌ ।
તૌ ચ લગ્નેન્દુ શક્રાર્યા મન્દારાર્કજ્ઞભાર્ગવાઃ ॥ ૫૨॥
લગ્નમન્દારવિચ્ચન્દ્રાઃ સર્વે જીવજ્ઞભાસ્કરાઃ ।
ગુરોર્લગ્ને સુખે જીવ લગ્નારાક્રબુધા ધને ॥ ૫૩॥
ચન્દ્રશુક્રૌ ચ દુશ્ચિક્યે મન્દાર્યાર્કાઃ શનિર્વ્યયે ।
સુતે શુક્રેન્દુલગ્નજ્ઞમન્દાશ્ચન્દ્રં  વિના ત્વરૌ ॥ ૫૪॥
લગ્નારાર્યાઽર્કેન્દવોઽસ્તે મૃગૌ જીવાર્કભૂસુતાઃ ।
ધર્મે શુક્રાર્કલગ્નેન્દુબુધા મન્દં વિનાઽયભે ॥ ૫૫॥
માને ગુરુબુધારાર્કશુક્રહોરાસ્તથા વિદુઃ ।
લગ્નશુક્રેન્દવ  સ્તે તે જ્ઞાર્ક્યા રાસ્તે જ્ઞવર્જિતાઃ   ॥ ૫૬॥
સુતભે લઘ્નશશિજશશાઙ્કાર્યાર્કિભાર્ગવાઃ   ।
જ્ઞારૌ શૂન્યં સિતાઽર્કેન્દુગુરુલગ્નશનૈશ્ચરાઃ ॥ ૫૭॥
સર્વે રવિં  વિના શુક્રગુરુમન્દાશ્ચ માનભે ।
સર્વે કુજેન્દુરવયઃ ક્રમાત્ ભૃગુસુતસ્ય ચ ॥ ૫૮॥
શને રવિતનૂ સૂર્યો લગ્નેન્દુકુજસૂર્યજાઃ ।
લગ્નાર્કૌ જીવમન્દારાઃ સર્વે સૂર્યં વિના ક્ષતે ॥ ૫૯॥
અર્કોઽર્કજ્ઞૌ બુધોઽર્કારતનુજ્ઞાઃ સકલાસ્તતઃ ।
કુજજ્ઞગુરુશુક્રાશ્ચ ક્રમાત્ સ્થાનમિદં વિદુઃ ॥ ૬૦॥
તનૌ તુર્યે ચ વહ્નિઃ સ્યાદ્ દુશ્ચિક્યે દ્વૌ ધને શરાઃ ।
બુદ્ધિમૃત્યંકરિઃફેષુ ષટ્ ખેશક્ષતરાશિષુ ॥ ૬૧॥
રૂપંસ્ત્રિયાં ગુરું ત્યક્ત્વા લગ્નસ્ય કરણં ત્વિદમ્ ।
હોરાસૂર્યેન્દવો લગ્ને લગ્નારેન્દ્વિનસૂર્યજાઃ ॥ ૬૨॥
ગુરુજ્ઞૌ લગ્નચન્દ્રારા લસૂચંમંબુસૌરયઃ ।
ક્ષતે શુક્રસ્તથા ચૈકઃ કામે સર્વે ગુરું વિના ॥ ૬૩॥
મૃગૌ ભૃગુબુધૌ ત્યક્ત્વા ધર્મે ગુરુસિતૌ વિના ।
કર્મણ્યાયે તથા શુક્રોવ્યયે સૂર્યેન્દુવર્જિતાઃ   ॥ ૬૪॥
લગ્નસ્યેદં તુ સમ્પ્રોક્તં કરણં દ્વિજપુઙ્ગવ  ।

અથસ્થાનં પ્રવક્ષ્યામિ લગ્નસ્ય દ્વિજપુઙ્ગવ  ॥ ૬૫॥
આર્કિજ્ઞશુક્રગુર્વારાઃ   સૌમ્યદેવેજ્યભાર્ગવાઃ ।
હિત્વા સૌમ્યગુરૂ શેષાઃ સૂજ્ઞેજ્યભૃગુસૂર્યજાઃ ॥ ૬૬॥
તથા જીવભૃગૂ બુદ્ધૌ સર્વે શુક્રં વિના ક્ષતે ।
જીવ એકસ્તથા દ્યૂને મૃગૌ સૌમ્યભૃગૂ તથા ॥ ૬૭॥
ધર્મે ગુરુસિતાવેવ ખે ભવે શુક્રમન્તરા ।
સૂર્યચન્દ્રૌ તથા રિષ્ફે સ્થાનં લગ્નસ્ય કીર્તિતમ્   ॥ ૬૮॥
કરણં બિન્દુવત્ લેખ્યં સ્થાનં રેખાસ્વરૂપકમ્ ।
કરણં ત્વશુભદં પ્રોક્તં સ્થાનં શુભફલપ્રદમ્ ॥ ૬૯॥
દશારેખા લિખેદૂર્ધ્વાસ્તિર્યગ્ રેખાશ્ચતુર્દશ ।
નગેશકોષ્ઠસંયુક્તં ચક્રમેવં પ્રજાયતે ॥ ૭૦॥
તિર્યગષ્ટસુ કોષ્ઠેષુ વિલગ્નસહિતાન્ ખગાન્ ।
આદ્યેષૂર્ધ્વાધરેષ્વેવં ભાવસંખ્યા લિખેદ્ બુધઃ ॥ ૭૧॥
યથોક્તં વિન્યસેત્ તત્ર કરણં સ્થાનમેવ વા ।
તતઃ શુભાઽશુભં જ્ઞાત્વા જાતકસ્ય ફલં વદેત્ ॥ ૭૨॥

અથ ત્રિકોણશોધનાધ્યાયઃ ॥ ૬૭॥
એવં સલગ્નખેટાનાં વિધાયાષ્ટકવર્ગકમ્ ।
ત્રિકોણશોધનં કુર્યાદાદૌ સર્વંષુ રાશિષુ ॥ ૧॥
ત્રિકોણં કથ્યતે વિપ્ર મેષસિંહધનૂંષ્યથ   ।
વૃષકન્યામૃગસ્યાશ્ચ યુગ્મતૌલિઘટાસ્તથા ॥ ૨॥
કર્કવૃશ્ચિકમીનાશ્ચ ત્રિકોણાઃ સ્યુઃ પરસ્પરમ્ ।
અધોઽધઃ સર્વરાશીનામષ્ટવર્ગફલં ન્યસેત્ ॥ ૩॥
ત્રિકોણેષુ ચ યન્ન્યૂનં તત્તુલ્યં ત્રિષુ શોધયેત્ ।
એકસ્મિન્ ભવને શૂન્યં તત્ ત્રિકોણં ન શોધયેત્ ॥ ૪॥
સમત્વે સર્વગેહેષુ સર્વં સંશોધયેદ્ બુધઃ ।
પશ્ચાત્ વિપશ્ચિતા કાર્યમેકાધિપતિશોધનમ્ ॥ ૫॥

અથૈકાધિપત્યશોધનાધ્યાયઃ ॥ ૬૮॥
પૂર્વં ત્રિકોણં સંશોધ્ય રાશીનાં સ્થાપયેત્ ફલમ્ ।
પૃથક્ પૃથક્ તતઃ કુર્યાદેકાધિપતિશોધનમ્ ॥ ૧॥
ક્ષેત્રદ્વયે ફલનિ સ્યુસ્તદા સંશોધયેદ્ યથા ।
ક્ષીણેન સહ ચાન્યસ્મિન્ શુધયેદ્ ગ્રહવર્જિતે   ॥ ૨॥
ઉભયોર્ગ્રહસંયોગે ન સંશોધ્યઃ કદાચન્ ।
ગ્રહયુક્તે ફલૈર્હીને ગ્રહાભાવે ફલાધિકે ॥ ૩॥
ઊનેન સમમન્યસ્મિન્ શોધયેદ્ ગ્રહવર્જિતે   ।
ફલાધિકે ગ્રહૈર્યુક્તે ચાન્યસ્મિન્ સર્વમુત્સૃજેત્ ॥ ૪॥
ઉભયત્ર ગ્રહભાવે સમત્વે સકલં ત્યજેત્ ।
સગ્રહાગ્રહયોસ્તુલ્યે સર્વં સંશોધ્યમગ્રહે ॥ ૫॥
કુલીરસિંહયો   રાશ્યોઃ પૃથક્ ક્ષેત્રં પૃથક્ ફલમ્ ।
સંશોધ્યૈકાધિપત્યં હિ તતઃ પિણ્ડં પ્રસાધયેત્ ॥ ૬॥

અથ પિણ્ડસાધનાધ્યાયઃ ॥ ૬૯॥
એવં શોધ્યાવશેષાઙ્કં રાશિમાનેન વર્દ્ધયેત્ ।
ગ્રહયુક્તે ચ તદ્રાશૌ ગ્રહમાનેન વર્દ્ધયેત્ ॥ ૧॥
સર્વેષાં ચ પુનર્યોગઃ પિણ્ડાખ્યઃ કથ્યતે દ્વિજ ।
ગોસિંહૌ   દશભિર્ગુણ્યૌ વસુભિર્યુગ્મવૃશ્ચિકૌ ॥ ૨॥
સપ્તભિસ્તુલમેષૌ ચ મૃગકન્યે ચ પઞ્ચભિઃ ।
શેષાઃ સ્વસંખ્યયા ગુણ્યા ગ્રહમાનમથોચ્યતે ॥ ૩॥
જીવારશુક્રસૌમ્યાનાં દશાષ્ટનગસાયકાઃ ।
પઞ્ચ શેષગ્રહાણાં ચ માનં પ્રોક્તમિદં ક્રમાત્ ॥ ૪॥

અથાઽષ્ટકવર્ગફલાધ્યાયઃ ॥ ૭૦॥
આત્મસ્વભાવશક્તિશ્ચ પિતૃચિન્તા રવેઃ ફલમ્ ।
મનોબુદ્ધિપ્રસાદશ્ચ માતૃચિન્તા મૃગાઙ્કતઃ ॥ ૧॥

ભ્રાતૃસત્ત્વં ગુણં ભૂમિં  ભૌમેનૈવ વિચિન્તયેત્ ।
વાણિજ્યકર્મ વૃત્તિશ્ચ સુહૃદં ચ બુધેન તુ ॥ ૨॥
ગુરુણા દેહપુષ્ટિઞ્ચ વિદ્યા પુત્રાર્થસમ્પદઃ ।
ભૃગોર્વિવાહકર્માણિ   ભોગસ્થાન ચ વાહનમ્ ॥ ૩॥
વેશ્યાસ્ત્રીજનસંયોગં શુક્રેણ ચ નિરીક્ષયેત્ ।
આયુશ્ચ જીવનોપાયં દુઃખશોક ભયાનિ ચ ॥ ૪॥
સર્વક્ષયં ચ મરણં મન્દેનૈવ નિરીક્ષયેત્ ।
તત્તદ્ભાવફલાઙ્કેન ગુણયેદ્ યોગપિણ્ડકમ્ ॥ ૫॥
સપ્તવિંશઓધૃતં   શેષતુલ્યર્ક્ષે યાતિ ભાનુજઃ ।
યદા તદા તસ્ય તસ્ય ભાવસ્યાર્તિ  વિનિર્દિશેત્   ॥ ૬॥
અર્કાશ્રિતર્ક્ષાન્નવમો રાશિઃ પિતૃ ગૃહં સ્મૃતમ્ ।
તદ્રાશિફલસંખ્યાભિર્વર્ધયેદ્ યોગપિણ્ડકમ્ ॥ ૭॥
વિભજેત્ સપ્તવિંશત્યા   શેષર્ક્ષે યાતિ ભાનુજઃ ।
યદા તદા પિતૃક્લેશો ભવતીતિ ન સંશયઃ ॥ ૮॥
તત્ત્રિકોણગતે વાપિ પિતા પિતૃસમોઽપિ વા ।
મરણં તસ્ય જાનીયાત્ પીડાં વા મહતીં  વદેત્ ॥ ૯॥
ગુણયેદ્ યોગપિણ્ડં વા તદ્રાશિફલસંખ્યયા ।
અર્કોદ્ધૃતાવશેષર્ક્ષે યદા ગચ્છતિ ભાનુજઃ ॥ ૧૦॥
તત્ત્રિકોણર્ક્ષકં વાપિ પિતૃકષ્ટં તદા વદેત્ ।
રિષ્ટપ્રદદશાયાં તુ મરણં કષ્ટમન્યદા ॥ ૧૧॥
અર્કાત્તુ તુર્યગે રાહૌ મન્દે વા ભૂમિનન્દને ।
ગુરુશુક્રેક્ષણમૃતે પિતૃહા જાયતે નરઃ ॥ ૧૨॥
લગ્નાત્ ચન્દ્રાદ્ ગુરુસ્થાને યાતે સૂય્રસુતેઽથવા ।
પાપૈર્દૃષ્ટે યુતે વાપિ પિતૃનાશં વદેદ્ બુધઃ ॥ ૧૩॥
લગ્નાત્ સુખેશ્વરારિષ્ટદશાકાલે પિતૃક્ષયઃ ।
અનુકૂલદશાકાલે નેતિ ચિન્ત્યં વિચક્ષણૈઃ ॥ ૧૪॥
પિતૃજન્માષ્ટમે જાતસ્તદીશે લગ્નગેઽપિ વા ।

કરોતિ પિતૃકાર્યાણિ સ એવાત્ર ન સંશયઃ ॥ ૧૫॥
સુખનાથદશાયાન્તુ સુખપ્રાપ્તેશ્ચ સંભવઃ ।
સુખેશે લગ્નલાભસ્થે ચન્દ્રસ્થાનાદ્ વિશેષતઃ ।
પિતૃગેહસમાયુક્તે જાતઃ પિતૃવશાનુગઃ ॥ ૧૬॥
પિતૃજન્મતૃતીયર્ક્ષે જાતઃ પિતૃધનાશ્રિતઃ ।
પિતૃકર્મગૃહે જાતઃ પિતૃતુલ્યગુણાન્વિતઃ ॥ ૧૭॥
તદીશે લગ્નસંસ્થેઽપિ પિતૃશ્રેષ્ઠો ભવેન્નરઃ ।
એવં પૂર્વક્તસામાન્યફલં ચાત્રાપિ ચિન્તયેત્ ॥ ૧૮॥
સૂર્યાષ્ટવર્ગે યઞ્છૂન્યં  તન્માસે વસ્તરેઽપિ ચ ।
વિવાહવ્રતચૂડાદિ શુભકર્મ પરિત્યજેત્ ॥ ૧૯॥
યત્ર રેખાધિકા તત્ર માસે સંવચરેઽપિ ચ ।
અનિષ્ટેઽપિ રવૌ જીવે શુભકર્મ સમાચરેત્ ॥ ૨૦॥
એવં ચન્દ્રાષ્ટવર્ગે ચ યત્ર શૂન્યં ભવેદ્ બહુ ।
તત્ર તત્ર ગતે ચન્દ્રે શુભં કર્મં પરિત્યજેત્ ॥ ૨૧॥
ચન્દ્રાચ્ચતુર્થો માતૃપ્રસાદગ્રામચિન્તનમ્ ।
ચન્દ્રાત્ સુખફલં પિણ્ડં વર્દ્ધયેદ્ ભૈશ્ચ સમ્ભજેત્ ॥ ૨૨॥
શેષમૃક્ષં શનૌ યાતે માતૃહાનિં  વિનિર્દિશેત્   ।
તત્ત્રિકોણગતે ચાપિ શનૌ માતૃરુજં વદેત્ ॥ ૨૩॥
ભૌમાષ્ટવર્ગે સંચિન્ત્યં ભ્રાતૃવિક્રમધૈર્યકમ્ ।
કુજાશ્રિતાત્ તૃતીયર્ક્ષં બુધૈર્ભ્રાતૃગૃહં સ્મૃતમ્ ॥ ૨૪॥
ત્રિકોણશોધનં કૃત્વા  યત્ર સ્યાદધિકં ફલમ્ ।
ભૂમેર્લાભોઽત્ર ભાર્યાયા ભ્રાતૃણાં સુખમુત્તમમ્ ॥ ૨૫॥
ભૌમો બલવિહીનશ્ચદ્ દીર્ઘાયુર્ભાતૃકો ભવેત્ ।
ફલાનિ યત્ર ક્ષીયન્તે તત્ર ભૌમે ગતે ક્ષતિહ્ ॥ ૨૬॥
તૃતીયર્ક્ષફલેનાથ પિણ્ડં સમ્બર્ધ્ય પૂર્વવત્ ।
શેષમૃક્ષં શનૌ યાતે ભ્રાતૃકષ્ટં વિનિર્દિશેત્   ॥ ૨૭॥
બુધાત્તુર્યે કુટુમ્બં ચ માતુલં મિત્રમેવ ચ ।
બુધે ફલાધિકે રાશૌ ગતે તીષાં સુખં દિશેત્ ॥ ૨૮॥

બુધાષ્ટવર્ગં સંશોધ્ય શેષમૃક્ષં ગતે શનૌ ।
કષ્ટં કુટુમ્બમિત્રાણાં માતુલાનાં ચ નિર્દિશેત્   ॥ ૨૯॥
જીવાત્ પઞ્ચમતો જ્ઞાનં ધર્મં પુત્રં ચ ચિન્તયેત્ ।
તસ્મિન્ ફલાધિકે રાશૌ સન્તાનસ્ય સુખં દિશેત્ ॥ ૩૦॥
બૃહસ્પતેઃ સુતસ્થાને ફલં યત્સંખ્યકં ભવેત્ ।
શત્રુનીચગ્રહં ત્યક્ત્વા તાવતી સન્તતિર્ધ્રુવા ॥ ૩૧॥
સુતભેશનવાંશૈશ્ચ તુલ્યા વા સન્તતિર્ભવેત્ ।
સુતભાવફલેનૈવં પિણ્ડં સંગુણ્ય પૂર્વવત્ ॥ ૩૨॥
પુત્રકષ્ટં વિજાનીયાત્ શેષમૃક્ષં ગતે શનૌ ।
એવં ધર્મં ચ વિદ્યાં ચ કલ્પયેત્ કાલચિત્તમઃ ॥ ૩૩॥
શત્રુસ્યાકષ્ટવર્ગં ચ નિક્ષિપ્યાકાશચારિષુ ।
યત્ર યત્ર ફલાનિ સ્યુર્ભૂયાંસિ કલિ તત્ર તુ ॥ ૩૪॥
વિત્તં કલત્રં ભૂમિં  ચ તત્તદ્દેશાદ્ વિનિર્દિશેત્   ।
શુક્રાજ્જામિત્રતો દારલબ્ધિશ્ચિન્ત્યા વિચક્ષણૈઃ ॥ ૩૫॥
જામિત્રતત્ત્રિકોણસ્થરાશિદિગ્દેશસમ્ભવા ।
સુખેદુઃખે સ્ત્રિયાશ્ચિન્ત્યે પિણ્ડં સંવર્ધ્ય પૂર્વવત્ ॥ ૩૬॥
સનૈશ્ચરાશ્રિતસ્થાનાદષ્ટમં મૃત્યુભં સ્મૃતમ્ ।
તદેવ ચાયુષઃ સ્થાનં તસ્માદાયુર્વિચિન્તયેત્   ॥ ૩૭॥
લગ્નાત્પ્રભૃતિ મન્દાન્તં ફલાન્યેકત્ર કારયેત્ ।
તદ્યોગફલતુલ્યાબ્દે વ્યાધિં  વૈરં સમાદિશેત્ ॥ ૩૮॥
એવં મન્દાદિલગ્નાન્તં ફલાન્યેકત્ર યોજયેત્ ।
તત્તુલ્યવર્ષે જાતસ્ય તસ્યવ્યાધિભયં વદેત્ ॥ ૩૯॥
દ્વયોર્યોગસમે વર્ષે કષ્ટં મૃત્યુસમં દિશેત્ ।
દશારિષ્ટસમાયોગો મૃત્યુરેવ ન સંશયઃ ॥ ૪૦॥
પિણ્ડં સંસ્થાપ્ય ગુણયેત્ શનેરષ્ટમગૈઃ ફલૈઃ ।
સપ્તવિંશતિહૃચ્છેષતુલ્યમૃક્ષં   ગતે શનૌ ॥ ૪૧॥
તત્ત્રિકોણર્ક્ષગે વાપિ જાતકસ્ય મૃતિં  વદેત્ ।

અર્કહૃચ્છેષરાશૌ વા તત્ત્રિકોણેઽપિ તદ્ વદેત્ ॥ ૪૨॥
શનૈશ્ચરાષ્ટવર્ગેષુ યત્ર નાસ્તિ ફલં ગૃહે ।
તત્ર નૈવ શુભં તસ્ય યદા યાતિ શનૈશ્ચરઃ ॥ ૪૩॥
યત્ર રાશૌ શુભાધિક્યં તત્ર યાતે શનૈશ્ચરે ।
જાતકસ્ય ધ્રુવં જ્ઞેયં તસ્મિન્ કાલે શુભં ફલમ્ ॥ ૪૪॥

